Монгол Улсын Их Хурлын Зургаа дахь удаагийн сонгуулиар байгуулагдсан Улсын Их Хурлын ээлжит бус чуулганы Төрийн байгуулалтын  байнгын хорооны 2012 оны 08 дугаар сарын 29-ний өдөр (Лхагва гариг)-ийн хуралдаан 15.00 цагт Төрийн ордны “А” танхимд эхлэв. 
Байнгын хорооны дарга, Улсын Их Хурлын гишүүн А.Бакей ирц, хэлэлцэх асуудлыг дарааллыг танилцуулж, хуралдааныг даргалав.
Хуралдаанд ирвэл зохих 16 гишүүнээс 13 гишүүн ирж, 81,2 хувийн ирцтэй байв. 
Чөлөөтэй:  Ж.Батзандан, Н.Батбаяр, Х.Тэмүүжин
Нэг. Аймаг, сум, дүүргийн иргэдийн төлөөлөгчдийн Хурлын сонгуулийн тухай хуулийн шинэчилсэн найруулгын төсөл, Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуульд нэмэлт, өөрчлөлт оруулах тухай, Иргэний бүртгэлийн тухай хуульд нэмэлт, өөрчлөлт оруулах тухай, Хууль хүчингүй болсонд тооцох тухай хуулийн төслүүд, мөн Улсын Их Хурлын тогтоолын төслүүд /Хэлэлцэх эсэх/

Хэлэлцэж буй асуудалтай холбогдуулан Сонгуулийн ерөнхий хорооны Нарийн бичгийн дарга Ч.Содномцэрэн, Тамгын газрын дарга Д.Баяндүүрэн, Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх Ш.Хишигсүрэн, Улсын Их Хурлын Төрийн байгуулалтын байнгын хорооны зөвлөх О.Тунгалаг, референт Г.Чагнаадорж нарын бүрэлдэхүүнтэй ажлын алба байлцав. 

Хуулийн төсөл санаачлагчийн илтгэлийг Улсын Их Хурлын гишүүн Р.Бурмаа танилцуулав. 

Уг асуудалтай холбогдуулан Улсын Их Хурлын гишүүн  Д.Лүндээжанцан, Ж.Батсуурь, Н.Энхболд, Д.Эрдэнэбат нарын асуусан асуултад  Байнгын хорооны дарга А.Бакей, Улсын Их Хурлын гишүүн Р.Бурмаа, С.Баярцогт, Сонгуулийн ерөнхий хорооны Нарийн бичгийн дарга Ч.Содномцэрэн нар хариулж, тайлбар хийв.

Улсын Их Хурлын гишүүн Ж.Батсуурь, Д.Дэмбэрэл, Н.Энхболд, Д.Эрдэнэбат нар санал хэлэв. 

А.Бакей: - Аймаг, сум, дүүргийн иргэдийн төлөөлөгчдийн Хурлын сонгуулийн тухай хуулийн шинэчилсэн найруулгын төсөл, Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд нэмэлт, өөрчлөлт оруулах тухай, Иргэний бүртгэлийн тухай хуульд нэмэлт, өөрчлөлт оруулах тухай, Хууль хүчингүй болсонд тооцох тухай хуулийн төслүүдийг хэлэлцэхийг дэмжиж байгаа гишүүд гараа өргөнө үү.

Зөвшөөрсөн:

11

Татгалзсан:

0

Бүгд:


11

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Д.Эрдэнэбат танилцуулахаар тогтов.

Уг асуудлыг 16 цаг 50 минутад хэлэлцэж дуусав.

Хоёр. Дэд хорооны даргыг сонгох тухай
Хэлэлцэж буй асуудалтай Улсын Их Хурлын Төрийн байгуулалтын байнгын хорооны зөвлөх О.Тунгалаг, референт Г.Чагнаадорж нарын бүрэлдэхүүнтэй ажлын алба байлцав. 

Улсын Их Хурлын Төрийн байгуулалтын байнгын хороонд харъяалагдах 4 Дэд хорооны даргад нэр дэвшигчийг Улсын Их Хурал дахь Ардчилсан намын бүлгийн дарга, Улсын Их Хурлын гишүүн Д.Эрдэнэбат, Монгол Ардын Хувьсгалт Нам, Монгол Үндэсний Ардчилсан Намын “Шударга ёс эвсэл” бүлгийн ахлагч, Улсын Их Хурлын гишүүн Н.Батцэрэг  нар тус тус танилцуулав.

Уг асуудалтай холбогдуулан Улсын Их Хурлын гишүүдээс асуулт, санал гараагүй.

А.Бакей: Нутгийн удирдлагын дэд хорооны даргаар Улсын Их Хурлын гишүүн Д.Батцогтыг сонгоё  гэсэн саналыг дэмжиж байгаа гишүүд гараа өргөнө үү.

Зөвшөөрсөн:

11

Татгалзсан:

0

Бүгд:


11

Гишүүдийн олонхийн саналаар дэмжигдлээ.

Улсын Их Хурлын гишүүний Халдашгүй байдлын дэд хорооны даргаар Улсын Их Хурлын гишүүн Р.Гончигдоржийг сонгоё гэсэн саналыг дэмжиж байгаа гишүүд гараа өргөнө үү.

Зөвшөөрсөн:

11

Татгалзсан:

0

Бүгд:


11

Гишүүдийн олонхийн саналаар дэмжигдлээ.

Ёс зүйн дэд хорооны даргаар Улсын Их Хурлын гишүүн М.Батчимэгийг сонгоё гэсэн саналыг дэмжиж байгаа гишүүд гараа өргөнө үү.

Зөвшөөрсөн:

11

Татгалзсан:

0

Бүгд:


11

Гишүүдийн олонхийн саналаар дэмжигдлээ.

Сонгогчийн нэрсийн жагсаалт, бүртгэлийн хяналтын дэд хорооны даргаар Улсын Их Хурлын гишүүн Ж.Батзанданг сонгоё гэсэн саналыг дэмжиж байгаа гишүүд гараа өргөнө үү.

Зөвшөөрсөн:

11

Татгалзсан:

0

Бүгд:


11

Гишүүдийн олонхийн саналаар дэмжигдлээ.

Байнгын хорооны дарга А.Бакей Нутгийн удирдлагын дэд хороо, Ёс зүйн дэд хороо, Сонгогчийн нэрсийн жагсаалт, бүртгэл хяналтын дэд хороо, Улсын Их Хурлын гишүүний халдашгүй байдлын дэд хороодын даргаар Улсын Их Хурлын гишүүн М.Батчимэг, Д.Батцогт, Р.Гончигдорж, Ж.Батзандан нарыг сонгох тухай тогтоолын төслийг батлах саналтай гишүүд гараа өргөнө үү.

Зөвшөөрсөн:

11

Татгалзсан:

0

Бүгд:


11

Гишүүдийн олонхийн саналаар батлагдлаа.

Хуралдаан 17.00 цагт өндөрлөв.


Тэмдэглэлтэй танилцсан: 


ТӨРИЙН БАЙГУУЛАЛТЫН 


БАЙНГЫН ХОРООНЫ ДАРГА




А.БАКЕЙ
Тэмдэглэл хөтөлсөн: 


ХУРАЛДААНЫ ТЭМДЭГЛЭЛ

ХӨТЛӨГЧ







Д.ЦЭНДСҮРЭН
МОНГОЛ УЛСЫН ИХ ХУРЛЫН ЗУРГАА ДАХЬ УДААГИЙН СОНГУУЛИАР БАЙГУУЛАГДСАН УЛСЫН ИХ ХУРЛЫН ЭЭЛЖИТ БУС ЧУУЛГАНЫ ТӨРИЙН БАЙГУУЛАЛТЫН БАЙНГЫН ХОРООНЫ 2012 ОНЫ 08 ДУГААР САРЫН 29-НИЙ ӨДӨР (ЛХАГВА ГАРИГ)-ИЙН ХУРАЛДААНЫ
 ДЭЛГЭРЭНГҮЙ ТЭМДЭГЛЭЛ
А.Бакей: Эрхэм гишүүдийн энэ өдрийн амар амгаланг айлтгая.  Төрийн байгуулалтын байнгын хорооны гишүүдийн ирц бүрдсэн учраас 2012 оны 8 дугаар сарын 29-ний өдрийн хуралдаан нээснийг мэдэгдье.
Хэлэлцэх асуудлыг танилцуулъя. Нэгдүгээрт, Аймаг, сум, дүүргийн иргэдийн төлөөлөгчдийн Хурлын сонгуулийн тухай хуулийн шинэчилсэн найруулгын төсөл, Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуульд нэмэлт, өөрчлөлт оруулах тухай, Иргэний бүртгэлийн тухай хуульд нэмэлт, өөрчлөлт оруулах тухай, Хууль хүчингүй болсонд тооцох тухай хуулийн төслүүд, мөн Улсын Их Хурлын тогтоолын төслүүдийг Улсын Их Хурлын гишүүн Р.Бурмаа, Н.Батбаяр, С.Баярцогт, Батцогт, Ц.Даваасүрэн, М.Зоригт, А.Бакей нараас санаачилж Улсын Их Хурлын даргад өргөн мэдүүлсэн.

Хоёрдугаарт, Дэд хороодын дарга нарыг сонгох тухай асуудал гэсэн ийм хоёр асуудлыг хэлэлцэхээр оруулж байна.

Хэлэлцэх асуудлын талаар саналтай гишүүн байна уу? Байхгүй байна.

Хэлэлцэх асуудлыг баталъя. Баталлаа.

Хэлэлцэх асуудалд оръё.

Нэг. Аймаг, сум, дүүргийн иргэдийн төлөөлөгчдийн Хурлын сонгуулийн тухай хуулийн шинэчилсэн найруулгын төсөл, Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуульд нэмэлт, өөрчлөлт оруулах тухай, Иргэний бүртгэлийн тухай хуульд нэмэлт, өөрчлөлт оруулах тухай, Хууль хүчингүй болсонд тооцох тухай хуулийн төслүүд /Хэлэлцэх эсэх/

Хуулийн төсөл санаачлагчийн илтгэлийг Улсын Их Хурлын гишүүн Р.Бурмаа танилцуулна.

Р.Бурмаа: Орон нутгийн Хурлын сонгуулийн тухай хуулиар өмнө нь зохицуулагдаж байсан. Энд аймаг, нийслэл, сум, дүүргийн иргэдийн төлөөлөгчдийн Хурлын сонгуулийг зохицуулж байсан. Үүндээс нийслэлийн иргэдийн төлөөлөгчдийн Хурлын сонгууль тусдаа хуультай болж Улсын Их Хурлын сонгуультай хамт 6 сарын 28-нд явагдсан. Үлдэж байгаа аймаг, сум, дүүргийн иргэдийн төлөөлөгчдийн Хурлын сонгууль зохион байгуулах зохицуулалтыг хуулиар шинэчлэн найруулж, зохицуулах шаардлагатай байгаа. Үүний дагуу  одоогийн орон нутгийн Хурлын сонгуулийн тухай хуулийг хүчингүй болгож, шинээр аймаг, сум, дүүргийн иргэдийн төлөөлөгчдийн Хурлын сонгуулийн тухай хуулийг шинэчлэн найруулаад өргөн барьсан. Энэ дээр  суурь авсан заалт бол өнгөрсөн 6 сарын 28-нд болсон Улсын Их Хурал болон Нийслэлийн сонгуулийн хуулиар зохицуулсан зохицуулалтыг суурь болгож авсан байгаа. Тухайлбал, энд сонгуулийг  шинэчилсэн нэлээн олон заалтууд орсон нь энд тусгагдсан. Авматжуулсан тоног төхөөрөмжийг сонгуульд ашиглахаар зохицуулсан. Дээр нь сонгуулийн тогтолцоо буюу төлөөлөгчдийг сонгох аргачлалд нийслэлийн сонгуулийг зохион байгуулсан холимог хувилбарыг оруулсан байгаа. Тэгэхдээ 1996 оны сонгуулиар явуулсан Засаг захиргааны нэгжийг  суурь болгож авч байгаа энэ зохицуулалтыг хийсэн. Энэ нь өөрөө тойрог байгуулах шаардлага байхгүй. Ингэснээр сонгуулийг зохион байгуулах хугацааг хэмнэж байгаа.  Мөн бүх сум бол аймагтаа төлөөлөлтэй, хороо болгон дүүрэгтээ төлөөлөлтэй, баг болгон сумандаа төлөөлөлтэй байхаар зохицуулсан. Аймгийн төв тусгайлан хүн ам ихээр нягтаршсан. Цаашид хот болж өргөжих боломжуудыг харгалзан үзэж, аймгийн төвийн баг бүрийг нэг тойрог байхаар зохицуулалтыг хийсэн байгаа. Энд  хуулийн төслийг боловсруулах явцад нэлээн хэдэн саналыг авч хэлэлцүүлгүүдийг хийсэн. Юуны түрүүн өнгөрсөн сонгуулиар иргэний нийгмийн байгууллагууд сонгуулийг хөндлөнгийн мониторинг хийх эрхийг Улсын Их Хурлын болон Нийслэлийн сонгуулийн хуулиар олгож өгсний үндсэн дээр нэлээн олон төрийн бус байгууллагууд хөндлөнгийн хяналт, мониторинг хийсэн. Эдгээр байгууллагуудтай энэ чиглэлээр үйл ажиллагаа явуулдаг экспертүүд, иргэдийн саналыг авсан. Эдний саналын гол үндэслэл бол хүний хүчин зүйлээс үл хамааран, автоматжуулсан тоног төхөөрөмжөөр сонгууль явагдаж байгааг маш их сайшаасан. Үүнийг цаашид дахин дараа  дараагийн сонгуулиудад хэрэглэх нь зүйтэй гэсэн саналыг гаргасан байгаа. Мөн Хөгжлийн бэрхшээлтэй иргэдийн талаарх зарим заалтыг оруулж өгөөч гэж иргэдийн зүгээс санал гаргасан. 

Орон нутгийн төлөөллөөс нэлээн их саналыг энд авсан. Энд сонгуулийг зохион байгуулахтай холбогдуулан шинээр автомат тоног төхөөрөмжийг оруулж байгаатай холбогдуулан зарим бэрхшээлүүд гарч байна. Үүнийг оруулж өгөөч гэсэн саналууд гарч байсан. Энэ тухайд саналын хуудсыг бариад санал уншуулах машин руу очиж байх хооронд санал хаашаа тэмдэглэсэн нь бусад хүнд харагдахуйц байна, үүнийг зохицуулж өгөөч. Санал тоолох машины дэргэд зогсч байгаа хүнд энэ хаашаа тэмдэглэсэн нь харагдахуйц байна, үүнийг зохицуулж өгөөч гэсэн хүсэлт гаргасан. Үүний дагуу сонгогчийн санал хаашаа өгсөн гэдэг нууцлалыг хангахын тулд  тэр санал авах тоног төхөөрөмж дээр тусгай бүхээг байя, санал тэмдэглэхэд тавигддаг бүхээгтэй  адил бүхээгээр хаалт хийе. Даамал нь 4 метрээс наашгүй байж байя, шаардлага гарсан нөхцөлд хүрч ирж туслалцааг үзүүлнэ. Энэ нь бол тоног төхөөрөмж гацах ч юм уу? ийм шаардлага гарсан нөхцөлд гэх мэтчилэнгийн ийм процессын чанартай мөртлөө сонгогчийн нууц санал өгөх нууцлалыг хангахын төлөө ийм заалтууд орсон байгаа.
Улсын Их Хурлаар болон Нийслэлийн сонгуулийн хуульд байгаа хариуцлагын болон зохион байгуулалтын чухал заалтууд орсон. Тэр бол бүгдээрээ энэ Аймаг, сум, дүүргийн сонгуулийн хуулийн төсөлд тусгагдсан.  Мөн Харилцаа холбооны газар, Улсын бүртгэлийн газраас саналыг авсан. Сонгуулийн ерөнхий хорооны саналыг авсан. Энэ дээр Улсын бүртгэлийн газар шинэ цахим үнэмлэхийг 10 сарын 25 гэхэд улс орон даяар тарааж амжина. Түүнээс хойш санал авах өдөр маань байвал яасан  юм бэ гэдэг саналыг гаргасан. Сонгуулийн ерөнхий хороо бол автоматжуулсан тоног төхөөрөмж дээр Улсын Их Хурал, Нийслэлийг бодвол илүү олон хувилбартай саналын хуудас гарна. Тэр болгонд программ хангамжийг бэлдэнэ, тест хийх шаардлагатай учраас дор хаяж, нэр дэвшигчдийн нэрийн жагсаалт гарснаас хойш 45 хоног шаардлагатай. Ингэж тооцож, сонгуулийн санал авах өдрийг Улсын Их Хурлаас тогтоож өгнө үү гэсэн. Тэгэхээр энэ багцааг харахаар 11 сарын 7-8-наас  нааш амжихгүй болчихоод байгаа. Тэгэхээр энэ дээр зохицуулалтыг хийж байна. 

Сонгууль болох өдрийг энэ бүх зүйлтэй харгалзан үзэж хуулийн төсөлд тусгасан байгаа. Энэ хуулийн төсөлтэй холбогдуулан Иргэний бүртгэлийн тухай хууль, Монгол Улсын Засаг захиргаа, нутаг дэвсгэрийн нэгж, түүний удирдлагын тухай хуульд нэмэлт, өөрчлөлт орж байгаа. Иргэний бүртгэл дээр тусгайлан сонгогчийн бүртгэл гэсэн шинэ заалт нэмж өгье гэж байгаа. Энэ дээр өмнө нь бол З өөр газраас нэрийн жагсаалтыг гаргадаг. Орон нутгийн сонгуулиар Засаг дарга, Статистикийн төв газар, Иргэний бүртгэл гээд энэ нэрсийн жагсаалтын гаргасан дүн бол хоорондоо  100-280 мянгаар зөрдөг байсан. Нэг жил 4 сарын зайтай сонгууль болоход 280  мянга орчим сонгогч нэрийн жагсаалтаас алга болох бөгөөд нэмэгдэх гэх мэтчилэнгийн сөрөг үзүүлэлтүүд байсан учраас нэг л байгууллага нэрийн жагсаалтаа хариуцъя. 18 насанд хүрэнгүүтээ  шууд автоматаар энэ иргэний бүртгэл дээр сонгогчийн бүртгэл гэдэг заалт дээр шууд нэр нь ордог байя. Гадаадад юм уу? ямар нэг байдлаар сонгуульд оролцох эрхээ  эдэлж чадахгүй байгаа бол ар талд нь тэмдэглэгээ хийгдээд явна. Ирцээс хасагдана. Гэхдээ бүх нэрс 18 насанд хүрсэн өдрөөсөө эхлээд сонгогчийн нэрийн жагсаалтад ордог байя гэсэн энэ шинэ зохицуулалтыг хийж байгаа болно.

Засаг захиргаа, нутаг дэвсгэрийн нэгжийн тухай хуульд нэмж өөрчлөлт оруулахаар байгаа. Энэ дээр нутаг дэвсгэрийн нэгж дээрээ үндэслээд төлөөлөгчдийн тоог гаргана. Тухайлбал, нэг аймаг дээр бүх сумаас нэг, нэг төлөөлөгч байлаа. Тэнд аймгийн төвийн баг болгоноос нэг, нэг төлөөлөгч сонгогдоно. Эдгээр нийлбэрийн 50 хүртэлх хувьд нам, эвслийн нэрийн жагсаалтаар сонгууль явагдана гэсэн ийм хувилбарыг санал болгоод, үүнтэйгээ холбогдсон зохицуулалтыг Засаг захиргаа, нутаг дэвсгэрийн нэгжийн тухай хуульд тусгаж өгсөн байгаа. Бусад хууль тогтоомжтой уялдан гарч ирж байгаа. 

Энэхүү хуулийн төсөл болон үүнтэй холбогдон бусад хуульд нэмэлт, өөрчлөлт орж байгаа хуулийн төслүүдийг хэлэлцэхийг дэмжиж өгнө үү гэж Байнгын хорооны гишүүдээс хүсч байна.
А.Бакей: Бурмаа гишүүнд баярлалаа. Хэлэлцэж байгаа асуудалтай холбогдуулж Байнгын хорооны хуралдаанд Сонгуулийн ерөнхий хорооны нарийн бичгийн дарга Содномцэрэн, ажлын албаны дарга Баяндүүрэн нар оролцож байна. Мөн эдгээр хуулийн төслийг санаачлагч гишүүд оролцож байгаа.

Ингээд хууль болоод тогтоолын төсөлтэй холбогдуулж асуулт асуух гишүүд байвал асууя. Лүндээжанцан, Батсуурь, Н.Энхболд, Д.Эрдэнэбат гишүүдээр асуултаа тасаллаа. Лүндээжанцан гишүүн.

Д.Лүндээжанцан: Та бүхнийхээ амар амгаланг айлтгая. Орон нутгийн өөрөө удирдах ёсны байгууллагыг сонгох сонгуулийн хуулийн шинэчилсэн найруулгыг оруулж ирсэн байна. Маш их хөдөлмөрлөсөн байна гэдэг нь энэ хуулийн төслийг уншиж танилцаж байхад харагдлаа. Хууль санаачлагчдаас асуух  хэдэн асуулт байна. Бид өмнө нь Их Хурлын сонгуультай холбогдуулаад хуулийн төслүүд өргөн баригдсан. Хэлэлцэх эсэхийг нь шийдээд, нэгдүгээр хэлэлцүүлэгт орж яваад, тэгээд сонгуультай тулаад, бид 6 гэж яригдаад, амжих гээд 4 сард үнэхээр амжаагүй ийм л зүйл болсон юм. 
Нэмэлт, өөрчлөлт оруулах байтугай шинэчилсэн найруулгаар оруулаад ирсэн байна. Энэ дотор шинэлэг зүйлүүд нэлээн олон байна, үүнийг тэмдэглэж байна. Гэхдээ тодруулж асуух нэлээд хэдэн зүйлүүд байна. Бүгдийг нэг хүн асуухаар амжихгүй болох байх, бусад маань асуух байлгүй. Шинэ хуулийн төслийг Орон нутгийн сонгууль дөхсөн үед техникийн талаасаа эхлээд харж байна. Хоёр талаас хармаар байна. Техникийн тал, тогтолцооны тал, хуулийн тал гээд. Би техникээс нь эхэлж асууя. Заавал ингэж хүндрэл учруулах шаардлага юу байна вэ? Ялангуяа хөдөө орон нутагт, өнөөдөр. Хүмүүст ойлгомжтой,  Орон нутгийн сонгуулийн хууль гэж ярихаар хүмүүс шүүмжлээд байдаг юм, онолчид. Орон нутгийн сонгууль бишээ энэ бол, Их Хурлын сонгуулиас тусдаа  өөрөө удирдах ёсны байгууллагын сонгууль. Өөрөө удирдах ёсны байгууллага гэдэг бол цэвэр төрийн байгууллага биш юм. Яг нутгийн иргэдийн өөрсдийнх нь байгууллага. Үндсэн хуулийн концепцийг хийж байхад. Тэгээд Засаг даргатайгаа нийлээд нутгийн удирдлагын байгууллага болдог. Засаг дарга нь төрийн төлөөлөгч, орон нутгийн төлөөлөгч давхар байдаг. Ингээд явдаг ийм учиртай. Тэгэхээр нутгийн өөрөө удирдах ёсны байгууллагын сонгууль их хялбар, ойлгомжтой, олон түмэн өөрснийхөө төлөөлөгчийг сонгодог. Хөдөө орон нутагт сумын Хурлыг сонгож байгаа өнөөдрийн одоо явж байгаа тогтолцоо ч гэсэн их шүүмжлэгддэг, илүү улс төржсөн. Суманд намчирхах явдал сумын Хурал дээр баймааргүй байна гэдэг асуудал ярьдаг. Тэгээд Нямжавын Батбаяр гишүүн үүнтэй санал нийлдэг, Үндсэн хуульд өөрчлөлт оруулах асуудлыг санаачилсан хүн. Энэ дотор хууль санаачлагчаар орчихсон явж байх юм. Би Нямжавын Батбаяр байсан бол үүнийг асууя гэж бодож байгаа юм. Энэ жаахан хүндрэл үүсгэсэн юм биш үү? тэгээд яагаад энэ хүндрэл нь үүсээд байна вэ гэхээр энэ техникийн шалтгаанаас болоод иргэдийн үнэмлэх гэнэ үү? программ хангамж гэнэ үү? үүнээс болоод 11 сар руу ороод явчихсан. 11 сард болохоор хөдөө орон нутагт жинхэнэ өвөлжөөндөө буух гээд, отор нүүдэл хийх гээд, тэгээд хүйтний ам чангарсан, цас орчихсон, унаа машин, осол аваарь, хальтиргаа гулгаа, цас шуурга, тэгээд малаа харахгүй бол болдоггүй, өвлийн өдөр богино, ер нь байдал хүндрээд, ийм хүндрэл бий болгочихоод, урьдынхаа байдлаар яагаад явуулж болдоггүй юм бэ? 

Дүүрэг хүн ам олонтой учраас  төвөг бэрхшээлтэй, машинаар тоолох асуудал тавигдаад байгаа байх л даа. Үүнтэй холбогдуулаад техникийн талаасаа дэндүү хүндрэлтэй байна. Орон нутгийн сонгуульд дэвшихийн тулд 45 хоногийн өмнө нэр дэвших шаардлагатай болж байна. Тэгээд сурталчилгаа нь богино учраас  45 хоног дотор тэр чинь багаас сумын Хуралд өрсөлдөнө. Баг дотроо айл хунараар орохоор сурталчилгаа хийсэн болчих гээд байдаг, малаа хайгаад орж болдоггүй, дараа нь бүх юмыг шүүхээр шийднэ гээд. Ялаад гараад ирмээр болсон, тэгэхээр бүгдээрээ нэг, нэг шатны шүүхэд очоод, эцэс төгсгөлгүй юм болгочихсон, тэгээд сумын Хурал нь бүрэлддэггүй. Аминаас хол байх л даа сумын Хурал. Гэхдээ  сумын иргэдийн өөрсдийнх нь байгууллага бол тэр дотроосоо ахмад настай аксакаль нь  гараад ирдэг, тэр залуу төлөөлөл нь гараад ирдэг, багш, эмч нар нь гараад ирдэг, ингээд дор дороо хялбархан, энэ л биднийг төлөөлөх  юм бишүү? Намчирхахгүй, биднийг төлөөлөөд л орон нутгийнхаа асуудлыг шийдэхэд оролцоод, хяналтаа тавиад явах биш үү? ийм л юм хэрэгтэй байгаа юм, ард түмэн хүсээд байгаа юм. Тэгэхээр дэндүү их хүндрэлтэй болгочихжээ гэж, техникийн талаасаа би ингэж хараад байгаа юм. Сонгуулийн ерөнхий хороо 24 цаг унтахгүй хичнээн хоног ажиллаад ч гэсэн энэ мянга гаруй үйлдэлтэй программыг суулгах гэж үйл тамаа иднэ. Тэгээд 45 хоногийн өмнө сумын хуралд багаас хэдэн хүн, саахалтын хоёр нөхөр дэвшчихээд, бие биенийгээ ажиглаж, хараад, хянаад байх юм уу? бие биенийхээ улыг шагайгаад. Энэ чинь Монголын ард түмний үндэсний эв нэгдлийн зарчим гэж нэг юм байдаг, энд л  хүндрэл учруулсан юм оруулж ирээд байгаа нь харагдаад байна. Үүнд нэг тайлбар өгөөч.

Хоёр дахь нь, тогтолцооны хувьд. Холимог тогтолцоогоор явуулна гэж. Суманд холимог тогтолцооны хэрэг юу байна вэ? намуудаар санал хураадаг.  Аймгийн хэмжээнд бол байж болъё, хагас хугас, нийслэлийг нь ингэчихсэн учраас. Суманд пропорциональ тогтолцооны элементийг оруулах шаардлагагүй болчихоод байгаа юм. Бид их олон жишээ мэднэ шүү дээ. Улс төрийн намаар саналаа өгнө, тэгээд баг дотор хэдхээн хүн санал өгдөг. Тэгээд тэр нь энэ намынх, тэр намынх гээд бүгдээрээ хаягтай, хаяг дээрээ улам бүр хаягтай болдог. Тэгээд үндэсний эв нэгдлийг дээдлэх манайх нэгдмэл улс, тэгээд энэ нь анхан шатнаасаа эхэлнэ, Үндсэн хуулийн суурь зарчим байгаа, үүнтэй энэ ерөнхий тогтолцооны юм нь гажаад, энэ чинь бид нутгийн өөрөө удирдах ёсны байгууллагыг сонгох гэж байгаа болохоос биш, орон нутгийн төрийн эрх барих байгууллагыг сонгох гээгүй. Хуучин тогтолцооны үед төрийн эрх барих дээд байгууллага,  төрийн эрх бариг орон нутгийн байгууллага гэж байсан. Бид үүнээс өөрчилье, жинхэнэ нутгийн өөрийнх нь удирдлагын байгууллагыг бий болгоё гэж 1992 оны Үндсэн хуулиар энэ үзэл баримтлалыг авсан. Харамсалтай нь одоо хүртэл улс төрийн намууд сумын хуралд нэр дэвшүүлээд яваад байгаа. Үүнээсээ ч гэсэн болих шаардлага байгаа юм. Энэ чинь ухралт болчихоогүй юм биш байгаа гэж би тогтолцооны хэсэг дээр бодоод байгаа юм.

Гурав дахь нь, дотор нь жижиг, сажиг юмнууд байна. Өөнтөг, цөөнтөг зүйлүүд байна, түүнийг нь засаад явчихаж болох байх. Жишээ нь энэ дээр хүмүүс сүүлийн үед манай  Бакей даргын ярилцлагаас асуулт надад тавиад байна. Тэгээд би өнөөдөр 5 дугаар зүйлийг уншсан. Энэ дээр ингэж байгаа юм. Сонгуулийн үндсэн зарчим нь сонгуулийн эрх бүхий иргэд нийтээрээ чөлөөтэй, тэгш, шууд сонгох эрхийн үндсэн дээр саналаа нууцаар гаргах эрхийг хангахад үндэслэнэ гэж. Чөлөөтэй гэсэн байгаа. Чөлөөтэй гэсэн мөртлөө 5.2-т, сонгуульд оролцох нь  сонгуулийн эрх бүхий иргэний үүрэг байна гээд заачихсан. Чөлөөт ардчилсан зарчмыг сонгож авсан учраас Их Хурлын сонгуулийг хийхдээ ирц нь хүрэхгүй бол яах вэ гэдэг юмыг 1992 оны хавар Гончигдорж дарга бид нар сууж байгаад маргаж эхэлсэн.  Энхбаатар гишүүн, одоо генераль байгаа, үүрэг болгоё, хариуцлагын тогтолцоо хийж өгье гэдэг санал гаргаж байсан. Тэр үед яасан бэ гэхээр, чөлөөт ардчилсан гэдэг зарчимд нийцэхгүй байгаа учраас авч болохгүй байна гэж. Дэлхийн улс орнуудад  ийм үүрэгтэй орнууд байна. Гэлээ гэхдээ энэ нь маш цөөхөн байна. Цөм бусад арга механизмуудаар босгыг нь багасгах замаар олон асуулгатай хамтруулах замаар энэ орон нутгийн сонгуулийг явуулж байна. Энэ бол иш мухаргүй заалт болчих гээд байгаа юм биш байгаа, үүний би засчихаж болох заалт болов уу? олон түмэнд та бүхэн ярианы сэдэв болгосон юм болов уу гэж би ингэж ойлгосон. Дор нь энэ үүргээ хүндэтгэх шалтгаанаар биелүүлээгүй иргэн дараагийн сонгууль хүртэл төрийн албанд томилогдох эрх нь түдгэлзэнэ гээд ингээд заачихсан байгаа. Хүндэтгэх шалтгаанаар.  Хүндэтгэх шалтгаанаар гэдэг нь өвчтэй, зовлонтой, хагалгаанд орсон байж байгаад оролцож чадаагүй бол төрийн албанд орохоос түдгэлзэнэ гэсэн утгаар бичсэн юм болов уу? Хүндэтгэсэн үзэх бус шалтгаанаар гэж байгаа, энэ техникийн алдаа байж магадгүй.  Хүндэтгэн үзэх бус ч байлаа гэсэн чөлөөт гэдэгтэй зөрчилдөөд байна.  Тэгэхээр би 11 сар, хугацаа хойшлоход хөхүүрийн ам цаашилсан, хүйтний ам наашилсан энэ үед болж байгаа нь жаахан зовлонтой байна. Машинаар тоолох программ хангамжийн техникийн шийдэл болохгүй байна. Тогтолцооны хувьд  үүнийгээ засчихаж болохгүй юу? бусад ийм засваруудыг хийж болохгүй юу гэсэн ийм саналтай байна.
Тав дахь хамгийн сүүлийн асуулт бол Сонгуулийн ерөнхий хороо, дарга, нарийн бичгийн дарга 5 гишүүнтэй, улс төрийн намын төлөөллөөс бүрдсэн, дүүрэг, аймгийн сонгуулийн  хороог байгуулна. Тэр нь цаашаагаа бусдыгаа байгуулна гээд ингээд заачихсан. Энэ чинь Сонгуулийн төв байгууллагын хуульд Сонгуулийн төв байгууллага, ерөнхий хороонд орон нутгийн өөрөө удирдах ёсны байгууллагын сонгууль зөвхөн мэргэжил, арга зүйн удирдлагаар хангана гэсэн заалт байж байгаа.  Орон нутгийн сонгуулийг Сонгуулийн ерөнхий хороо удирддаггүй шүү дээ. Комиссыг нь байгуулдаггүй. Тэр Нутгийн өөрөө удирдах ёсны байгууллага нь өөрөө комиссоо байгуулаад явчихдаг. Төрийн албан хаагчдыг оролцуулах, оролцуулахгүй асуудал бол жич хэрэг байх. Орон нутгийн сонгууль дээр. Ийм хэдэн зүйлүүд дээр хариулж өгөөч гэж хүсч байна.

А.Бакей: Ингээд хуулийн төсөл санаачлагч гишүүд таны асуултад хамтраад хариулъя.

Эхний асуултын хувьд орон нутгийн сонгууль гэдэг иргэдийн өөрийгөө удирдах ёсны байгууллага. Үүнийг аль болох хялбар ойлгомжтой хэлбэрээр явуулах нь зүйтэй гэсэн таны саналтай санал нэг байна. Тийм учраас техникийн хувьд хүндрүүлэх ийм шаардлага байгаа юу? үгүй юу гэж. Цаг хугацааны хувьд 11 сарын эхээр явах болж байгаа нь үнэхээр хүндрэлтэй тал байгаа. Тэгэхдээ бид яах ч аргагүй энэ хуулийг батлаад тэгээд тэр сонгуулийг явуулах болохоор цаг хугацааны хувьд яах ч аргагүй ингэж шахагдаж очиж байгаа юм. 

Техникийн хувьд энэ бол нэг их хүндрэл биш, харин ч сонгогчдын санал өгөх ажлыг хөнгөвчилж өгөх талд илүү хялбарчлах ийм боломж олгож байгаа давуу тал гэж ойлгож байгаа. Тийм учраас энэ хуульд  Улсын Их Хурлын сонгуульд хэрэглэсэн автоматжуулсан системийг ашиглах нь зүйтэй гэж энэ хуульд оруулж байгаа. Энэ дашрамд хэлэхэд, Улсын Их Хурлын өмнөх бүрэн эрхийн хугацаанд  таны болоод бусад гишүүдийн өргөн барьсан хуулийн төсөлтэй танилцсан. Тэнд ч гэсэн орон нутгийн сонгуулийн санал авах ажиллагааны явцад хэсгийн хороод, сонгуулийн автоматжуулсан систем ашиглах болно гэсэн ийм ерөнхий заалт орсон байна, ашиглаж болно гэж. Энэ дээр техникийн талаас цаг хугацаа л жаахан шахагдаж  байгаа болохоор техник ашиглах нь харин ч хөнгөвчилж өгнө гэж бид үзсэн байгаа. 

45 хоногийн хугацаатай холбогдуулан манай Бурмаа гишүүн хариулах болов уу? Холимог тогтолцоо суманд хэрэг байна уу? үгүй юу? аймаг дээр байж болох юмаа гэж Лүндээжанцан гишүүн асууж байна. Энэ асуултад манай хуулийн төсөл санаачлагч Баярцогт гишүүн давхар хариулах байх гэж бодож байна.

Р.Бурмаа: Энэ дээр 45 хоногийг Сонгуулийн ерөнхий хорооноос санал өгсөн. Үүний дагуу  энэ цаг хугацааг оруулсан байгаа. Чөлөөтэй, сонгуулийн зарчмын талаар Лүндээжанцан гишүүн хэллээ. Сонгуулийн үндсэн зарчим дээр энэ чөлөөтэй байх гэж байгаа. Тэгэхээр энэ дээр манайх буруу ойлголттой яваад ирсэн юм билээ. Сонгуульд оролцох, оролцохгүй нь чөлөөт эрх гэж. Чөлөөт гэдэг эрх маань юун дээр гардаг вэ гэхээр, сонгуульд нэр дэвшигчдийг дэмжих, дэмжихгүй нь өөрөө чөлөөтэй байх ёстой байдаг. Тэгэхээр  саналын хуудсан дээр тэр чөлөөт эрхийг нь хангаж өгөхийн тулд алиныг нь ч дэмжихгүй, аль ч намын төлөө саналаа өгөхгүй гэдэг тэр заалт нь байж өгч, тэгж байж энэ чөлөөт эрх нь хангагддаг. Сонгуульд оролцох нь сонгуулийн иргэний үүрэг байна гээд, энэ үүргээ биелүүлснээрээ зарим эрхийг нь нээж байгаа юм. Тухайлбал, сонгуулийн үр дүнгийн талаар маргаан гаргах, гомдол гаргах эрх нь нээгдэж өгч байгаа юм. Өмнө нь би бас хувиараа ч гэсэн, миний өмнөөс өмгөөлөгч сонгуулийн талаар өргөдөл, гомдол гаргаад явж байхад та субъект бишээ гээд, таны эрх биш байнаа, та сонгуульд саналаа өгсөн сонгогч тэр тухай хэн ч батлах, нотлох  баримт алга, тэгээд та бол зүгээр сонгогч. Та бол ерөөсөө энэ гомдол гаргах субъект биш гэж ингээд хүлээж авдаггүй. Тэгэхээр бид нар энд сонгогчийн эрхийг хангах үүднээс энэ үүргийг оруулж ирж байгаа юм. Сонгуульд саналаа өгч байж та сонгуулийн үр дүнгийн талаар гомдол гаргах эрхтэй. Тэр эрхийг нь хүлээж авна гэдэг энэ  холбоотойгоор заалт орж ирж байгаа юм. 

Бусад улс оронд энэ зохицуулалт байдаг, төрөө барих ард түмний эрхийг баталгаажуулаад, энэ  өөрөө бас үүрэг байна гээд. Үүнийгээ биелүүлээгүй нөхцөлд жишээ нь Тайландад ард түмнийг төлөөлж ажилладаг тэр байгууллагуудад сонгогдох эрхээ алддаг. Дараагийн сонгуульд алдаагаа застал нь ч гэдэг юм уу? дараагийн сонгуульд саналаа өгтөл нь гээд. Зарим улс орнуудад тухайлбал Австралд  гэхэд манайхтай адилхан уул уурхайн орлогоосоо олж авч ард иргэддээ олгодог сан байдаг. Тэр сангаасаа хувь хишиг авах эрхээ дараагийн сонгууль болтол алдах гэх мэтчилэнгийн ийм заалтууд байдаг. Бид нар ийм заалтуудыг оруулаагүй. Хамгийн гол нь чөлөөт гэдэг эрхийг зөв ойлгоосой. Чөлөөтэй байна гэдэг маань өөрөө сонгуульд ороод дэмжих эрх, аль нэгийг нь ч дэмжихгүй байх тэр эрхээ сонгох сонгогчийн өөрийн чөлөөт эрх. Энэ эрхэнд нь хэн ч гэсэн халдаж, хууль бусаар нөлөөлөх оролдлого хийж болохгүй. Хэрвээ тэгэх юм бол хуулийн хариуцлагын заалтууд байгаа. Энэ заалтуудыг оруулж ирснээрээ сонгуулийн энэ эрхийг хангаж өгч байгаа юм.

Сонгуулийн гишүүдэд улс төрийн намаас бүрдэх дээр энэ бол төрийн сонгууль гэдгээсээ илүү орон нутгийн өөрөө удирдах ёсны байгууллагыг сонгож байгаа сонгууль. Энэ утгаараа тэнд оролцож байгаа талууд нь сонгуулийг зохион байгуулах ажлаа хийе гэсэн ийм зарчим дээр үндэслэж, санал орсон. Улс төрийн намуудаас санал өгнө. Тэгэхээр энэ сонгуулийг зохион байгуулж байгаа байгууллага нь өөрөө үүнийг хариуцаад явдаг байя гэдэг ийм байдлаар. Иргэдийн төлөөлөгчдийн Хурлаас өмнө нь сонгогдож орж байсан. Тэгэхдээ энэ нь өөрөө бас их сонирхлын зөрчилтэй болоод байдаг юм. Тийм учраас энэ нь сонгуулийг хариуцсан байгууллага нь дээрээсээ доошоо байгуулаад явчихъя. Сонгуульд оролцож байгаа талууд нь Сонгуулийн хороодод дотоод хяналт бүхий өөр өөрсдийнхөө төлөөллийг оруулъя. Сонгуульд оролцохоо илэрхийлээд, бүртгэж авсны дараа сонгуульд оролцоно гэж хэлээд Сонгуулийн хороонд орчихсон мөртлөө дараа нь сонгуульд оролцоогүй, тэр нь бүртгэгдээгүй байх юм бол тэр төлөөллийг хасаад явна гэсэн ийм зохицуулалт орсон байгаа.
А.Бакей: Тэр холимог системийн хувьд  угаасаа Улсын Их Хурлын сонгуультай хамт Нийслэлийн иргэдийн Хурлын сонгууль хамтдаа яг энэ системээр явчихсан, та бүхэн сайн мэдэж байгаа. Бүр хуульчлаад явуулсан байгаа. Тэгэхээр бид хуулийн төсөлд ямар ч гэсэн ийм хувилбарыг сонгоод оруулж байгаа. Таны хэлдгээр аймгийн түвшинд холимог систем нь байгаад, сумын түвшинд бол хэрэггүй гэсэн ийм санал бол бас үнэхээр гишүүд тийм гэж үзвэл санал хураах явцдаа, дараагийн хэлэлцүүлгийн шатандаа энэ асуудлыг ярьж болох юм.
Д.Лүндээжанцан: Та бүхэн хар даа, энэ техникийн алдаа байна уу?  Харин энэ хуулийн 5.2-т заасан үүргээ биелүүлсэн сонгогчийн хувьд сонгуулийн үр дүнгийн талаар гомдол гаргах эрх нээгдэх бөгөөд сая Бурмаа гишүүний ярьдаг. Харин хүндэтгэн үзэх шалтгаанаар биелүүлээгүй сонгогчийн хувьд дараагийн аль нэг ээлжит сонгууль хүртэл төрийн албанд томилох эрх нь түдгэлзэнэ гэж. Хүндэтгэн үзэх шалтгаанаар гэхээр гарцаагүй хагалгаанд орсон, хотод хэвтэж байгаа хүн чинь Ховд аймгийн Зэрэг сум, багт очиж саналаа өгөх чинь хэцүү байгаа биз дээ.
Р.Бурмаа: Хүндэтгэн үзэх бус шалтгаанаар.

Д.Лүндээжанцан: Техникийн алдаа байх, тэгэхээр энэ нь техникийн алдаа байлаа ч гэсэн хүн чинь сонгуульд, гадаадад курст явчихсан, их л олон газар байгаа, энд тэнд ажиллаж байгаа, энэ оюутан залуучууд байна. Улаанбаатар хотод байгаа  оюутан залуучууд  өөрийнхөө орон нутгийн сонгуульд оролцоогүй байдаг, Улаанбаатарт оролцоогүй байдаг төгсөх курсын оюутан. Тэгээд дараагаар нь төрийн аль нэгэн албанд шалгалт өгөх боллоо. Тэгэхээр та одоо энд оролцоогүй гээд 4 жил, хойтон бол Ерөнхийлөгчийн сонгуультай учраас болох юм гэж бодъё. Ерөнхийлөгчийн сонгуульгүй жил байвал яах юм бэ? Тэгээд 4 жил тэр хүний хувьд хаалттай байх уу гэдэг иймэрхүү юмнууд амьдрал дээр зөндөө гарч байна.  Үүргийг бол Үндсэн хуульд  хууль биелүүлэх үүрэг. Энэ бол хууль биелүүлэх үүрэг гэж та нар тайлбарлах байх, татвар төлөх үүрэг, иргэдийн эрх ашгийг хүндэтгэх үүрэг, тэгээд эх орноо хамгаалах, цэргийн алба хаах үүрэг гээд үндсэн 4 үүрэг, журамт 4 үүрэг л байгаа байх. Тэгэхээр энэ дотор багтаагүй нэг ийм үүрэг гараад ирлээ. Өнөөдөр үүнийг, бид бол 1992 оны Сонгуулийн хуулийг хийж байхад картны барааг нь өгөхгүй гэдэг юм тавья гэсэн санал гараад тухайн үедээ болоогүй. Тэгээд өнөөдөр гарцаагүй ирцийн асуудал яригдаж байна. Энэ бол үнэн. Тэгээд энэ дээр өөр арга механизмуудыг олчихож болохгүй байна уу гэж би асуух гээд байгаа юм. 
Р.Бурмаа: Өөр олон механизмууд байдгаа. Би түрүүн хэлсэн. Энэ дотроос анх удаа энэ үүргийн талаарх заалтыг оруулж ирж байна. Үүрэг нь дараагийнхаа эрхийг бас нээж өгч байгаа сайн талтай байгаа. Төрийн албан хаагчдын хувьд бол төрийн албан хаагчдыг ажлаа алдана гэсэн заалт биш. Төрийн албанд томилогдох  хүсэлтэй байгаа хүмүүс үүргээ биелүүлж, сонгуульдаа оролцчихоод, тэгээд хаашаа санал өгөх нь тэр хүний нууцын хэрэг. Алиныг нь ч дэмжихгүй санал өгч бас болно. Энэ үүргээ биелүүлж байж төрийн албанд томилогдох эрх нь нээлттэй. Энэ нь дараагийн ээлжит сонгууль хүртэл түр түдгэлзэж байгаа хэлбэр, бүр хасаагүй. Ингэж эрх, үүргийн холбоотой заалтуудыг оруулж ирж байгаа юм. Энэ өөрөө шинэлэг учраас хүмүүст бас их цочмог хандаад байх шиг байна. Үүнийг чөлөөт сонгуулийн эрхийн талаас нэлээн зөв ойлгох хэрэгтэй байгаа юм. Сонгуульд оролцох, оролцохгүй байх нь миний чөлөөт эрх гэдгээсээ илүү сонгуульд оролцоод харин дэмжих, дэмжихгүй байгаа нь  миний чөлөөт эрх гэж.

Д.Лүндээжанцан: Би нэг юм Бакей даргаас тодруулъя. 

А.Бакей: За
Д.Лүндээжанцан: Сонгуулийн хорооныхонтой уулзав уу?  яагаад гэхээр, бид нарын өргөн барьсан хуульд, автоматжуулсан тоног төхөөрөмжийг ашиглаж болно гэж. Тэгэхдээ хяналтын тооллого байхгүй байгаа юм. Түрүүчийнхээ сонгуулийн санал тоолсон машины буруу, зөрүү боллоо гээд эргэлзээ нь тайлагдаагүй байхад дахиад орох гээд байгаа юм. Хэрвээ энд орон нутагт оръё гэвэл хяналтын тооллого байж, будилаангүй, маргаангүй болж тэр олон улсын экспертүүд ч гэсэн тэр дүгнэлтээ улам баталгаажуулах байх гэж ингэж бодож байна.

Хөдөө орон нутагт заавал хяналтын тооллогыг заавал автоматжуулж тоолох гээд байдаг. Би ерөөсөө санаанд багтахгүй байна. Энэ бол 11 сар дотор багтаж, программчлагдана гэж ерөөсөө сэтгэлд багтахгүй л байгаа юм. Тэгэхээр энэ дээр ялангуяа хөдөө орон нутагт, тэгээд  45 хоногийн өмнө нэг суманд улс төрийн намууд байна, энэ чинь парламентад суудалтай 2-3 нам нь болох байх, эрт хүнээ бэлдсэн байгаа байлгүй,  бэлдчихээд ингээд байгаа юм байлгүй. Бусад улс төрийн намууд чинь нэр дэвшүүлэх эрх нь хаагдчихаагүй байгаа шүү дээ, хэрвээ парламентад орж ирээгүй ч гэсэн. Тэгэхээр тэр хүмүүсийн саналыг авсан уу? үгүй юу? тэгээд тэд нар чинь бүгдээрээ  45 хоногийн өмнө ингээд сумын Хуралдаа нэрээ дэвшүүлчихээд, тэгээд л хүлээгээд байдаг, хүлээгээд байдаг. Тэр 45 хоногийн дотор хорвоо чинь хэдэн янз болно шүү дээ. Гал усны гашуун зовлонгоос авахуулаад, үхэл хагацал, өвчин эмгэг, ер нь юу эс болох билээ? Айлын бэр болоод явахаас авахуулаад зөндөө юм бий болно. 45 хоног байгаад байдаг, байгаад байдаг, энэ амьдралаас тасархай. 
Хоёрдугаарт, тоолоход хялбар болгоно гэж яриад байдаг. Хөдөө орон нутагт тоолох шиг амархан юм байхгүй, ялангуяа суманд. Бүгдээрээ бие биенийгээ танина, нам, намаараа суучихна. Ёстой жинхэнэ имэрч үзэж байгаад жинхнээсээ үнэн тооллого гарна, хөдөөд. Хотын дүүргүүд хүнд гээд байж магадгүй, тэнд дээрээ хяналтын тооллоготой программчлалаа, би ажил хэргийн санал тавиад байгаа шүү дээ, түүнээс биш өөр юм байхгүй, тэгвэл яасан юм бэ гэж би  асуух гээд байгаа юм.

А.Бакей: Бид бол Сонгуулийн ерөнхий хорооныхонтой уулзсан. Мөн программ хангамж хариуцаж байгаа компаний улсуудтай ч бас уулзсан. Улсын Их Хурлын сонгуулийн хувьд машинаар тоолсныг эргээд гараар тоолох тухай асуудал ерөөсөө байхгүй, хуульд тусгагдаагүй. Энэ хуульд ч гэсэн бид нар нэгэнт машинаар тоолж байгаа учраас түүгээрээ л саналын эцсийн дүн гарах ёстой гэж хуульчилж оруулж байгаа. Үүнтэй холбогдуулж Сонгуулийн ерөнхий хорооныхон сая Лүндээжанцан гишүүний асууж байгаа асуудалтай холбогдуулж, тайлбар хэлж болох юм. Содномцэрэн дарга
Ч.Содномцэрэн: Өнгөрсөн Улсын Их Хурлын сонгуулиар энэ сонгуулийн автоматжуулсан системийн тухай хуулийн дагуу санал авах, тоолох машиныг бид анх удаа улсын хэмжээнд бүх хэсгүүд дээр хэрэглэсэн. Энэ талаар гадаадын ажиглагчид, дотоодын ажиглагчид тайлангаа манайд ирүүлсэн. Энэ бол ялангуяа тусгаар улсын хамтын нийгэмлэгийн ажиглагчид, БНСУ-ын ажиглагчид хоёр удаа ирсэн. Мөн ОХУ-ын ажиглагчид, олон улсын ажиглагчид тайлангаа ирүүлсэн. Энэ хөндлөнгийн ажиглагчдын тайлангаас үзэхэд энэ автоматжуулалт амжилттай хэрэгжсэн байна гэдгийг дурдсан байна. 

Манай дотоодын нэрээ дэвшүүлсэн, энэ сонгуульд оролцсон намын ажиглагчид энэ талаар сайн болсон гэдгийг хэлсэн. Лүндээжанцан гишүүний асуугаад байгаа энэ хяналтын тооллогыг бүх тойргууд дээр хийсэн. 26 тойрог дээр сугалаагаар хоёр хэсэг дээр хийсэн. Сугалаа гэдэг маань тухайн нэг тойрог дээр хэдэн хэсэг байна, түүний дугаарыг тавиад сугалсан. Түүнээс тохиолдлын журмаар хийсэн.  Ингээд хийхэд ямар нэгэн гомдол, зөрчил гараагүй. Энэ хяналтын тооллогын актад ямар нэгэн ядаж 26 тойрог дээр нэг хяналтын тооллого дээр гомдол, зөрчил гарсан бол бид нар үүнийг алдаатай болжээ гэж ярих ийм үндэслэлтэй. Гэтэл ийм юм бол гараагүй.

Хоёрдугаарт, Хяналтын тооллого дээр нэг машиныг тоолоод, нэг хэсэг дээр тоолж байгаад сүүлдээ манайх руу ярьсан. Энэ бол утгагүй юм байна. Ерөөсөө машиныхаа дүнтэй тохирч байгаа юмыг дараагийнх нь хэсэг дээр тоолох хэрэг байна уу? үгүй юу? дараагийнх нь машиныг тоолох хэрэг байна уу? үгүй юу гэж бид нар руу ярьсан. Бид нар нэгэнт шийдвэр гарсан учир та нар хэрэгжүүл гэдэг ийм л үүрэг өгсөн. Ингээд бүх 26 тойрог дээр сугалаагаар хоёр хэсгүүд дээр хяналтын тооллого хийгдсэн. 

Дараад нь Сонгуулийн ерөнхий хороо шүүмжлүүлсэн. Юу гэж шүүмжлүүлсэн бэ гэхээр хуульд байхгүй хяналтын тооллогыг Лувсанжав, Содномцэрэн нар дур мэдэж шийдвэр гаргаж хийлгэсэн гэдэг ийм шүүмжлэлийг бид хүлээсэн. Одоо цаашдаа Их Хурал хяналтын тооллого хийнэ гэвэл хуульдаа энэ заалтаа оруулж өгөөрэй. 

Хоёрдугаарт, Улсын Их Хурлын сонгуулийн ажлын хэсэг яг энэ асуудлыг ярьсан. Энэ асуудлыг ярьж байхад гараар дахин тоолох, хяналтын тооллого хийх асуудлыг ярихад ажлын хэсэг дээр юу гэж ярьсан бэ гэхээр, гараар тоолох юм бол машины хэрэг юу байгаа юм бэ гэж бид нарыг загнаж байсан. Тэгэхээр үүнийгээ та нөхөд сайн бодоод, хуульдаа үүнийгээ оруулж өгөөрэй гэж хэлэх байна.

А.Бакей: Ингээд Сонгуулийн ерөнхий хорооны байр суурь ийм байгаа. 

Д.Лүндээжанцан: 10 сард байтугай, 11 сарын 15 хүрчээ.

Ч.Содномцэрэн: Хугацааны хувьд би ингэж хэлэх гээд байна. Хугацааны хувьд 60 хоногийн өмнө зарлаад, нэр дэвшигч 45 хоногийн өмнө тодрох юм бол 1700 төрлийн саналын хуудсыг хэвлүүлээд, орон нутагт хуулийн хугацаанд нь хүргүүлэх боломжтой. Тэр санал авах, тоолох машиныг мөн программчлаад хуулийн хугацаанд нь хүргэх боломжтой гэж  хэлэх байна.

А.Бакей: Лүндээжанцан гишүүний ярьж байгаа нь нэр дэвшигчид 45 хоногийн өмнө тодорчихоод, тэгээд сурталчилгаагаа сонгууль болохоос өмнө 15 хоногийн өмнө эхлэх болчихоод байна. Энэ бол мэдээж техниктэй холбоотой нь үнэн. Гэхдээ үүнийг хугацааны хувьд саяны тэр сурталчилгааг зохицуулах асуудлын хувьд энэ хуулийг хэлэлцэх явцдаа бид нар сайн ярьж болно.

Батсуурь гишүүн асуулт тавина.

Ж.Батсуурь: Баярлалаа. Та бүхэнд энэ өдрийн мэндийг дэвшүүлье. Улсын Их Хурлын сонгуулийн тогтолцоог Улсын Их Хурал гэдэг бол төрийн эрх барих хууль тогтоох байгууллага. Орон нутгийн ялангуяа сумын түвшинд аваад үзэхээр иргэдийн төлөөлөгчдийн Хурал гэж нэрлэгддэг. Сая Лүндээжанцан гишүүн бас асуусан. Тэгэхээр үүнийг би дахиж нөгөө өнцгөөс нь тайлбар сонсохыг хүсч байна.

Суманд багуудаас төлөөлөлтэй иргэдийн Хурлын төлөөлөгч бүрдэх нь, иргэдийн Хурал  бүрдэх нь. Тэгэхээр намаас жагсаалтаар ороод ирсэн хүнийг аль багийнх гэх вэ? үгүй бол нийт сумын иргэдийн төлөөлөл гэх үү? үгүй бол энэ суманд байгаа “Б” гэдэг намын төлөөлөл, би энэ намынхаа л юмыг ярина гэдэг  тийм төлөөлөгч гарч ирэх үү? Сумын иргэдийн төлөөлөгчдийн Хурал гэдэг байгууллага бол нутгийн өөрөө удирдах ёсны байгууллага ямар нэгэн хууль тогтоох юм уу?  манай Монгол Улсын нэг онцлог бий л дээ. Засаг захиргааны олон нэгж, олон жижиг сумуудтай, аймгийн төвийн сумуудаас гадна. 600 сонгогчидтой сумдууд ч зөндөө олон байгаа шүү дээ.  600 сонгогчтой, 1000 гаруй иргэнтэй. Ихэнх нь дунджаар 2000-3000 хүн амтай. Тэгэхээр энэ суманд намуудын жагсаалтаар орсон, би намын төлөөлөл гээд иргэдийн Хуралд нь хүн оруулж ирээд суулгахаар тухайн сум улс төржинө гэж ярихаар сонгууль бол тэртэй тэргүй улс төрийн сонгууль шүү дээ гэж ярих л байх, тэгж намжуулах, өөрөөр хэлбэл хөдөө орон нутгийн цөөн хүн амтай иргэдийг тэгж талцуулах шаардлага байна уу?  аймгийн төвийн хувьд больё л доо, аймгийн төв нь сумдаасаа ч гэдэг юм уу? бас арай хүн ам нь олон, цаг хугацаа, орон зай нь арай том юм гэж үзэхэд тэр жижиг сумдуудад намын жагсаалтаар орж ирээд суучихсан хүн чинь би иргэдийн төлөөлөл биш, тэр иргэдийн төлөөлөхгүй, би ганцхан тухайн сумынхаа тэр намынх нь хэдэн гишүүн байдаг юм бэ? би та хэдийг төлөөлж байгаа гээд, тэгэхээр хүссэн, хүсээгүй хэтэрхий сумын түвшинд иргэдийг намжуулах ийм асуудал. Талцалгүй Монголын төлөө гээд нэг дуучин дуундаа дуулж байхыг би сонссон.  Тэгэхээр энэ талцал гэдэг чинь хэтрэх юм биш үү? Улаанбаатар хотод 2008 оны 7 сарын 1-ний үйл явдал гэж хүн болгон ярих, дурсах дуртай. Тэгэхээр суманд хэдэн 7 сарын 1-ний үйл явдал болох вэ? үүнээс болоод. Тэгэхээр би суманд энэ асуудлыг арай өөрөөр, шууд сонгуулийн тогтолцоог хууль тогтоох байгууллагад хэрэглэж байгаа, өөрөөр хэлбэл Улсын Их Хурлын Сонгуулийн тогтолцоог шууд сумын иргэдийн төлөөлөгчдийн Хурал сонгох ийм сонгуульд аваачаад шууд тогтолцоог нь хуулаад хэрэглэж болж байна уу? үүнийг өөрөөр авч үзэж болохгүй юу гэсэн нэг асуулт байна. 
Хоёрдугаарт, зарим аймаг дээр аваад үзэх юм бол сумын тоо, аймгийн төвийн багийн тоог аваад үзэхэд, тэгээд дээрээс нь тэд нарын 50 хувьтай тэнцэх гээд түүнийг нь намын жагсаалтаар орох хүмүүсийг нэмсээр байтал 12-13 иргэдийн Хурлын төлөөлөгчтэй аймаг бий болох нь ээ. Үүнийг яаж зохицуулах вэ?  доод хязгаар гэж байгаа юу? дээд хязгаарыг нь заасан байсан. Зарим цөөн хүн амтай, 60 хүрэхгүй мянган  хүн амтай, 25 сумтай Завхан  зэрэг аймгуудын төлөөлөгчдийн тоо нь 50 хүрэх нь л дээ. Аймгийн төв нь олон багтай болоод явчихаар, тийм учраас үүний дээд хязгаарыг би заасан байхыг нь харсан. 12 төлөөлөгчтэй аймаг байх уу гэдэг нэг асуулт байна.
54.6.5 дээр нэг заалт байна. Дараалалд байгаа нэр дэвшигч нь сум, баг, хорооноос сонгогдсон байвал түүний дараагийн хүнийг сонгогдсонд тооцно гэж. Тэгэхээр жагсаалтад орчихсон  хүнийг нэр дэвшигч гэж үзье. Тэгэхээр баг, сум, хорооноос сонгогдсон байвал гэдэг чинь дахиад тойрог гэж үзье л дээ, тухайн нэг баг,сумыг. Тэгэхээр тэндээс давхар нэр дэвшээд явчихаж болох нь ээ гэж ойлгож болох уу? энэ заалтаас харахад. Давхар нэр дэвшээд, яагаад гэвэл жагсаалтаар ороод ирсэн чинь нөгөөх нь нэг дүүрэг юм уу? баг, хороо, суман дээр сонгогдсон байвал дараагийнх нь хүнийг оруулна гэж байна. Тэгэхээр би нэрээ жагсаалтад бичүүлчихээд, сум, баг дээр очоод дахиад өрсөлдөх нь байна гэж ингэж ойлгож болох уу? энэ заалтаас ингэж харагдаж байна. 

Орон нутаг дээр нэг ийм асуудал гардаг юм.  Эхний, анхны хуралдаан ч гэдэг юм уу?  иргэдийн төлөөлөгчдийн Хурал хуралдлаа, бүгдээрээ тэр өдөр сонгогдсон, үнэмлэхээ аваад ороод ирсэн учраас нөгөө хэд өөрсдөө өөрсдийгөө хүлээн зөвшөөрөөд, төлөөлөгч гэж батлаад хурлаа хийгээд явдаг. Тэр өдрөөс  хойш орж ирсэн хүнийг сонгогдчихоод, нэр дэвшигчийнхээ үнэмлэхийг аваад өргөн баригдсан хэрнээ ерөөсөө хүлээн зөвшөөрдөггүй. Яагаад гэвэл ялангуяа олонхи болсон нам нь, цөөнх байгаа намынхаа төлөөллийг ороод ирэхээр бүрэн эрхийг нь хүлээн зөвшөөрөхгүй  гээд гар өргөчихдөг, ямар ч хуулийн заалт байдаггүй. Тэгээд тэр баг, сум, хороо ч гэдэг юм уу? бүтэн 4 жил төлөөлөлгүй явсан ийм тохиолдол зөндөө байгаа. Үүнийг энэ хуулиар яаж цэгцлэх вэ?  Дараагийнхаа төлөөллийг ерөөсөө оруулж ирэх сонирхол байдаггүй, тэгээд л яваад байдаг. Тийм учраас ийм нэг асуудал байгаа. Гулсана гэдэг ойлголт байх шиг байна. Тэгэхээр сая 54.6.5-тай л маш адилхан болчихоод байна. Нэр нь дэвшээд ялагдчихсан мөртлөө жагсаалтаараа ороод ирчихнэ гэсэн  ойлголт, түрүүн Улсын Их Хурлын Сонгуулийн хууль дээр ярьж байгаад бид Үндсэн хуулийн цэц үүнийг ийм байж болохгүй ээ, хаалгаар гаргаад шидчихсэн чинь цонхоор ороод ирж болохгүй гэж ярьж байгаад болиулсан заалт. Үүнийг энэ Орон нутгийн сонгуулийн хуулийн тогтолцоонд шууд аваад хэрэглэчихэж байна уу? одоо ингэж болох юм уу гэсэн ийм асуултууд байна. 
Хамгийн гол нь, аймаг, дүүрэг гэдэг засаг захиргааны нэлээн олон хүн амтай томоохон нэгж гэж үзээд намын жагсаалтаар оръё гэж бодъё. Ер ньв бол 2000, 2004, 2008 оны сонгууль гээд сонгууль тус бүрээр аваад үзэхэд, ялангуяа Улаанбаатар хот бас хүн ам олонтой болохоор ажиглагдахгүй, анзаарагдахгүй, мэдрэгдэхгүй байх шиг байна. Тэгэхээр хөдөөгийн ард иргэд, ялангуяа суманд ажиллаж амьдарч байгаа ард иргэд энэ улс төрийн талцал, намуудын хуваагдлаас болоод бид ажиллаж, амьдрах аргагүй боллоо гэж. Мэс заслын эмч  нөгөө намын хүнийг чи муу мэс заслын ширээн дээр ирэхгүй байхыг чинь харнаа гэж дарамталсан гээд яриа гарчихсан явж байна билээ. Тэгэхээр энэ хэтэрхий улс төржилт чинь тэр бүс нутагт ард иргэд ажиллаж, амьдрах аргагүй болгож байгаа юм биш үү? тэгэхээр энэ тогтолцоо бол үүнийг дахиад дэвэргэнэ. Би намын жагсаалтаар орж ирсэн хүн, намын хүн гээд дэвээд байх нь байна. Яагаад гэвэл, байгууллага нь орж ажиллаж байгаа иргэдийн төлөөлөгчдийн Хурал нь болохоор зүгээр л иргэдийн төлөөлөл гэсэн нэрнээсээ эхлээд асуудал нь тодорхой байгаа шүү дээ. Тэгэхэд заавал намуудын төлөөллийг оруулж ирж, тэнд суулгаад, тэгээд нэлээн олон бараг нийт сонгогдсон хүний 50 хувь нь байна гээд заачихсан байна.  Тэнд улс төрийн намууд, орон нутгийн иргэдийн Хурлын байгууллагад, өөрөө удирдах ёсны байгууллагад намын төлөөлөл гэж албан ёсоор сонгуулийн хуульд оруулж өгөөд суулгах шаардлага байхгүй гэж би хувьдаа үзэж байна.

А.Бакей: Баярлалаа. Эхний асуултад хуулийн төсөл санаачлагч гишүүдийн нэг Баярцогт гишүүн хариулна.

С.Баярцогт: Ж.Батсуурь гишүүний асуултад хариулъя. Түрүүн бас Лүндээжанцан гишүүн хөндөөд байсан. Сонгуулийнхаа системтэй таны яриад байгаа асуудал угаасаа холбоогүй. Нутгийн өөрөө удирдах ёсны байгууллага гээд  1992 онд баталсан Үндсэн хуулиар энэ бол төрийн байгууллага бишээ. Гэхдээ анх 1992 оноос хойш хэрэгжүүлээд явсан Сонгуулийн хууль, байгуулсан байгууллага нь дандаа намууд нэр дэвшүүлдэг субъект болж явж байсан учраас, одоо хүртэл явж байгаа. Түүнээс намын жагсаалтаар байна уу? эсхүл тойргоос шууд гарч байна уу гэдэг бол зарчмын ямар ч ач холбогдолгүй ийм зүйл байгаа юм. Өөрөөр хэлбэл хэн  нэр дэвшүүлдэг субъект байх юм бэ гээд, өнгөрсөн 6 удаагийн сонгуулиар нэр дэвшүүлдэг субъект нь нам байсан. Энэ янзаараа хийгдэж явж байгаа. Цоо шинэ зүйл ерөөсөө байхгүй.

Хоёрдугаарт нь, яагаад суман дээр байгаа тогтолцоо, аймаг байгаа тогтолцоо хоёр ижил байгаа юм бэ? та бол  Улсын Их Хурлын сонгуулийн тогтолцоотой адилхан байна,  Улсын Их Хурал дээр хосолмол тогтолцоо буюу паралель тогтолцоогоор хэрэглэсэн, харилцан адилгүй, хоорондоо хамааралгүй хоёр тогтолцоог зэрэг явуулж байгаа шүү дээ. Энэ тогтолцоог бид нар ойролцоогоор яг ижил төстэй тогтолцоог нь 1996 онд аймаг, нийслэл, сум, дүүргийн хурал дээр хэрэглэчихсэн, үр дүнгээ өгчихсөн, ийм сонгуулийн систем.  Үүнийгээ сайжруулсан, ийм маягаар оруулж ирж байгаа юм. Яагаад сум, аймаг хоёр дээр үүнийг зэрэг хэрэглэж байгаа вэ гэхээр аймагт нэр дэвшсэн хүний тооллогын асуудал, зохион байгуулалтын асуудал суман дээр яг ижилхэн байгаа учраас зардал хэмнэх, зохион байгуулалтын асуудал хэмнэх асуудал дээрээ нэг тогтолцоогоор явах нь зөв. Тэгэхгүй аймаг дээр нэг системээр хийчихээд, суман дээр нь өөр системээр хийх юм бол зохион байгуулалтын хувьд маш том хүндрэлүүдийг авчирдаг юм. Энэ үүднээс нэг тогтолцоогоор явж ирсэн ийм уламжлалтай. Өнгөрсөн 6 удаагийн сонгууль ч гэсэн бас ингэж явж ирсэн ийм зүйл байгаа юм. Тийм учраас та бол 54.5-ыг шүүмжилж яриад байх шиг байна. Энэ бол дэлхий нийтээрээ хэрэглэдэг ийм сонгуулийн систем. Авсан системээ бид нар авч хэрэглэж байгаа. Ер нь бол Улсын Их Хурлын сонгуулийн хуулийг ч гэсэн бид нар пропорциональ тогтолцоог холимог системээр хийе гээд өөрсдөө зорьсон шүү дээ. Манай Үндсэн хуулийн цэцийн гишүүд үнэхээр мэдлэггүй учраас дэлхий дээр ийм систем байдаг, байдаггүй гэж мэддэггүй учраас ийм шийдвэр гаргачихсан. Тийм учраас сая бид нар хүмүүсээ нэр дэвшүүлэх, байр эзлүүлэх энэ асуудал дээр хүндрэл гарсан. Батсуурь гишүүн бол 1996 оны сонгуулийн хуулийг санаж байгаа байх. 1996 онд яг энэ системээр явуулаад үр дүн гараад ямар ч асуудал гараагүй ийм зүйл байгаа. Харин үүнийгээ сая илүү их төгөлдөржүүлсэн. Дээрээс нь автомат тооллогын системийг оруулж ирсэн. Автомат тооллогын систем дээр нэг л хүндрэл байгаа юм. Машинаа программчилдаг, дээрээс нь саналын хуудсыг хэвлэдэг. Тэр хоёр нь өөрөө хугацаа шаардаад байгаа учраас яг сурталчилгааны хугацаа, зарлах хугацаа хоёрын хооронд ийм зайтай, ийм зүйлүүд хүндрэлүүд гараад байгаа юм.

Орон нутагт улс төржихгүй байх асуудлыг шийдье гэвэл бид нар зарчим руугаа орох ёстой. Нам ерөөсөө нэр дэвшүүлдэггүй субъектын хувьд нэр дэвшүүлэх эрхгүй ээ. Иргэн хүн өөрөө нэр дэвшүүлдэг гэсэн ийм субъект рүү орох хэрэгтэй. Энэ өөрөө магадгүй Үндсэн хуулийн өөрчлөлт өө. Тэгэхээр энэ одоо хэлэлцэж байгаа хуультай хамааралгүй ийм зүйл байгаа юм гэдгийг хэлэх гэсэн юм. Баярлалаа.

А.Бакей: Хоёр дахь асуултын хувьд Монгол Улсын 21 аймгаас  одоо Говьсүмбэр аймаг 15 мянга гаруй хүн амтай, З сумтай, аймгийн төвийн, багийн тоо болохоор  6 байна уу? үүнийгээ бидний хуульд заасан аргачлалаар тооцоход 13 болчихоод байгаа, тэгэхээр бид доод хязгаартаа тавиагүй, энэ бол 15 мянган хүн амтай аймгийн хувьд хангалттай тоо болов уу гэж бид үзэж байгаа. Энэ дээр жишээ хэлье. Дээд талын харин хязгаар тавьсан байгаа. Дээд талын хязгаар бол жишээ нь, аймгийн Хурлын төлөөлөгчдийн хувьд 41-ээс хэтрүүлэхгүйгээр тогтоож байгаа. Жишээлбэл, Баянхонгор аймаг гэхэд 84 мянга орчим хүн амтай, тэгсэн мөртлөө 20 сумтай, аймгийн төвдөө 9 багтай, ингээд эд нарыг бүгдийг саяны аргачлалаар тооцоод ирэхэд 43 төлөөлөгч болчихоод байгаа. Тэр 43-аас  бид хоёрыг нь хасаад 41-д бариулах ийм л аргачлалаар тооцож байгаа шүү.

З, 4 дэх асуултад Бурмаа гишүүн хариулна.

Р.Бурмаа: 54.6.5-ын жагсаалт давхар байх уу гэж байна. Тийм, давхар байна. Энэ бол паралель биш, холимог тогтолцоо учраас нэг жагсаалт дээр  тойрогт буюу тухайн суманд нэр дэвшиж байгаа хүн жагсаалт дээрээ давхар байгаад байх нь зөв, таны ойлгосон бол зөв. 

Гулсах заалт байхгүй. Гулсах тухай ойлголт байхгүй учраас, жишээ нь Их Хурлын сонгуульд байгаа Цэц дээр унадаг 28 хувиас дээш авсан бол ялагдсан ч гэсэн ордог гэдэг тийм заалт байхгүй.  Энд бүрэн эрхийг хүлээн зөвшөөрөх үү? үгүй юу гээд хэдэн жил явдаг гэдгийг та асуулаа. Энэ бол энэ хуулиар зохицуулагдахгүй, энэ бол тусдаа өөр хуулиар зохицуулагддаг. 
Энд 45 хоногийн өмнө яалт ч үгүй нэр дэвших шаардлагатай байгаа. Сурталчилгааны хугацааг бид нар нэр дэвшигчийн үнэмлэхийг өгөхгүй байж байгаад бүгдээрээ жигд нэг гараанаас 15 хоногийн өмнө үнэмлэх өгөөд сурталчилгаагаа хийгээд явъя гэсэн зохицуулалтыг хийсэн. Өдрийг энэ хэлэлцүүлэг дээр ярьж болно, 15 байх юм уу? 20 байх юм уу? 21 байх юм уу гээд. Намрын ид ажлын үеэр бүгдээрээ сонгуульд сурталчилгаа болоод явчих юм бол бас хэтэрхий их ажил үрсэн ажил болж магадгүй гэдэг үүднээс энэ сонгуулийн сурталчилгааны хугацааг бүгдэд нь жигд ижил байна, гэхдээ хугацааг 15 гэсэн, энэ талаар Байнгын хороон дээр хэлэлцүүлэг яваад ирэх үеэр саналаа хэлээд энэ асуудлыг ярьж болох байхаа. 45 бол яалт ч үгүй Сонгуулийн ерөнхий хорооны гаргасан санал дээр үндэслэгдэн хийгдэж байгаа болно. 

Энд хууль санаачлагчийн гэдгээсээ илүү хувь хүнийхээ санал хэлчихье. Сум, орон нутагт нам огт оролцохгүй байх талд сая хоёр гишүүн саналаа хэлж байна. Цаашдаа холбогдох хуулиуд дээр орох байх. Одоо болтол нам оролцож ирж, энэ сонгуулиудыг явуулж байсан. Би үүнийг Монголын нөхцөл байдалд  хадгалж үлдэх нь зүйтэй гэж бодож байгаа. Яагаад гэвэл жишээ нь, Ханбогд сум гэхэд 2000 сонгогчтой байдаг. Тэнд тухайн орон нутгийн ажилчдад ажлын байр нээсэн гэж хэлэхийн тулд тухайн Оюутолгой компани болохоор Ханбогд сумын суурин, байнгын оршин суугч гэж бүртгүүлсэн иргэдэд ажил өгнө гэдэг. Өнөөдөр бодит байдлаараа тэнд иргэдийн төлөөлөгчдийн Хурлыг хэн шийдэх вэ гэдгийг нэг компани шийдэх гээд байна. Тэгэхээр нэг компаний төлөөлөгчид нэр дэвшүүлсэн, тэдний дэмжсэн хүмүүсээс бүрдсэн иргэдийн Хурал тухайн орон нутгийн засаг захиргааг бүрдүүлчихвэл бид ямар байдалд орох вэ гэдгийг бодох ёстой. Тийм учраас би энэ Монголын онцлог, нөхцөл байдлыг харгалзан үзээд нэг компаний вант улсуудыг ингэж орон нутагт бий болгохгүйн тулд хариуцлага нь өндөр улс төрийн намууд нэр дэвшүүлээд явдаг энэ намуудаараа дамжуулж хариуцлага нь тооцогддог, нэгэнт нэгдмэл улс юм бол нэгдмэл улсын хүрээнд явагдаж байгаа төрийн бодлого нь тухайн орон нутгийн нэгж болоод явж байдаг энэ уялдааг хадгалж үлдэх нь зүйтэй гэсэн хувийн бодолтой байдаг. Үүнийгээ бас дашрамд хэлье.
Ж.Батсуурь: 54.6.5 өөрөөр хэлбэл намын нэр дэвшигчийн “Б” жагсаалтад нэрээ оруулчихаад, тэгээд өөрөө нэг суманд нэр дэвшиж болох нь байна тийм ээ?

Р.Бурмаа: Болно, тэгээд тухайн сонгуулийн дүн листээр 7 суудал авлаа  гэх юм бол тэр листэн дээр магадгүй эхний 7 дотор бичигдсэн, тойргоосоо сонгогдсон байвал тэр жагсаалтаас хасагдах нь байна шүү дээ.

Дараагийнх нь урагшлаад орно. Тэгэхээр энэ яг жинхэнэ утгаараа холимог болж байгаа юм. Их Хурал болон Нийслэлийнх паралель байсан. Энэ бол жинхэнэ утгаараа холимог сонгуулийн тогтолцоо.

Д.Лүндээжанцан: Баярцогт гишүүний ярьсан холимог тогтолцоо, Бурмаа гишүүний ярьсан хоёр хоорондоо л хоёр өөр ойлголт ярьчихлаа.

С.Баярцогт: Нэг зүйл л ярьж байна. Нэг л нэрсийн жагсаалт гарна. Аймаг, суман дээр нэг л нэрсийн жагсаалт. Тодорхой хүмүүс нь тойрог дээр шууд дэвшинэ, тийм л сонгуулийн хууль байгаа шүү дээ. 

Ж.Батсуурь: Тэгээд нэг зүйлийг ойлгож байгаа, бүх орон нутгийн бүх шатны сонгууль сум, аймаг, дүүрэг, нийслэлийнх бол одоо болтол явсан бүх сонгуулийн хугацаанд намаас нэр дэвшүүлээд явсан л даа. Тэгэхээр би өнөөдөр энэ сум,аймагт хэрэглэж байгаа сонгуулийн тогтолцоог урьд өмнөхөөс яагаад ялгаатай өөр байна вэ гэж үзэхээр шууд нэр дэвшигч, өөрөөр хэлбэл тойрог байгуулагдчихна шүү дээ, сум, багт нэг, хоёр, гурван гээд нэр дэвшиж байна. Аймагт болохоор сум, сум гээд. Тэгэхээр жагсаалтаас орж ирсэн хүнийг чинь хэний төлөөлөл гэж үзэх вэ? аймагт нэр дэвшээд жагсаалтаар ороод ирэхээр намын төлөөлөл гэж үзнэ үү гэхээс, иргэдийн төлөөлөгчдийн Хурал гэхээр, би ганцаараа намаас жагсаалтаар орж ирсэн учраас би аймгийнхаа бүх  24 сумыг, аймгийнхаа бүх төлөөлөгчийг төлөөлнө гэж үзэх үү? аль эсхүл яг энэ намаасаа л нэр дэвшээд намынхаа жагсаалтаар орж ирсэн учраас намын төлөөлөл гэж үзэх үү? 

Р.Бурмаа: Иргэн хүн хоёр санал өгнө. Нэр дэвшигчид өгнө, мандатын тооноос харгалзаад. Аймагт бол сум болон аймагтаа гэж өгнө, нэр дэвшигчид. Түүнээс гадна намд гэж өгч байгаа. Намд өгч байгаа санал чинь өөрөө ард иргэдийн саналаар бий болж байгаа. Тэгэхээр ард иргэдийг төлөөлж ажиллана гэдэг тэр утгаараа л гарна. Аль ч утгаараа намаас нэр дэвшүүлж байгаа, адилхан л байгаа.

Д.Лүндээжанцан: Баярцогт гишүүн бид хоёрын юм энэ дээр олон жил зөрж байгаа юм. 1996 оныхоо юмыг сайжруулаад, төгөлдөржүүлээд оруулаад ирсэн гээд байгаа юм. 1996 онд чинь 35 мандаттай нэг аймаг байлаа гэхэд 19 сумтай, З бие даагчтай, 16 суманд нь  нэг намаас “А” намаас 16 хүн дэвшээд ялаад гараад ирсэн. 50:50 хувийн санал намаараа авсан. Гэтэл нөгөө 50 хувь дээрээ өрсөлдөж ялагдсан 16 хүний 13 нь ороод ирсэн. Тэгээд холимог системийн утга учир гэдэг эндээ л байгаа юм гэж сая хүртэл тайлбарлалаа. Үндсэн хуулийн цэцийнхэн үүнийг ойлгоогүй ээ, холимог систем гэдэг бол нэг жагсаалтад ороод, тэгээд өрсөлдсөн байна, өрсөлдөөд ялагдсан ч  бай ороод ирдэг гэж, ийм маягаар холимог тогтолцооны гол сонгодог утга чинь энэ л дээ.  Тэгэхээр бид нар паралель тогтолцоогоор явсан нь үнэн. Бурмаа гишүүн тайлбарлахдаа хэдийгээр нэрсийн жагсаалтад ороод унасан байлаа гэхэд орохгүй ээ, сонгогдсоных нь дараагийн хүн ороод ирнэ гэж тайлбарлаад, ингээд холимог тогтолцоог тайлбарлаж байгаа нь зөрүүтэй болоод явчихаж байгаа юм. Тэгэхээр үүнийг хэдүүлээ нэг ойлголтод хүрчих юм бол хэн хэндээ амар байхгүй юу? харин энэ 54 дүгээр зүйл чинь цаанаа нэг бүрхэг, нууц юм агуулчихаад, тэгээд яг 96 онд батлаад тайлбарлахдаа иймэрхүү тоймоор тайлбарлаж байгаад, манай орон нутгийнхан учрыг нь ололгүй сонгуульд орсон улсууд шүү дээ, яг ний нуугүй хэлэхэд. Мань харин нэг муу хагас хугас тайлж уншаад хэдэн бие даагч оруулах юм бол нам нь тэнцсэн ч гэсэн яаж ч можаритараар ялалт байгуулаад нэмэргүй юм байна, намаараа хайчилчих юм байна, тэгээд ялагдсан нь ороод ирэх юм байна, ийм учраас бие даасан нэр дэвшигч байх юм бол хагалах юм байна гээд, тэгээд З бие даагчаараа хагалж байсан. Бид нар жор үзсэн ламаас зовлон үзсэн чавганц гэж энэ чинь туулаад ирсэн юм. Тэгэхээр үүнтэй холбогдоод хараа бармаар байна.  Яг энэ дээр л харилцан. 
А.Бакей: Баярцогт гишүүн эхлээд зөрүүгээ тайлбарлана.
С.Баярцогт: Лүндээ гишүүн бид хоёр санал зөрөөд ч юм уу? бид хоёрын зохиочихсон юм биш шүү дээ, Лүндээ гишүүн ээ. Дэлхий дээр байдаг Сонгуулийн хуулиудыг системчлээд бүх улс дээр гаргачихсан. Тэгээд одоо энэ загварыг бид нарын хамгийн их жишээ авдаг парламентын бүгд найрамдах улс Герман хэрэглэдэг шүү дээ, та нар бүгдээрээ мэдэж байгаа. 1996 оных нь бол хүний толгой эргүүлээд ойлгогдохгүй байсан юм ерөөсөө байхгүй. Би өөрөө ажлын хэсэг ахалж байгаад Хөвсгөл аймагт бүх аймгийн иргэдийн төлөөлөгчдийн Хурлын нарийн бичгийн дарга нарыг аваачиж байгаад сургалт хийсэн. Улаанбаатар хотод би 6 газар сургалт хийсэн. Үүний дүнд ямар ч будилаан гараагүй, ойлголтын зөрүү гараагүй.  Тухайн үеийн МАХН-ынхан яагаад дургүй байсан бэ гэвэл, 100 хувьтай байсан санал нь  60 хувь руу орж буурсан, түүнд л жаахан сэтгэл дундуур байсан шүү дээ. Түүнээс систем дээр бид нар маргалдаад байх бол ерөөсөө хэрэггүй. Бид нарын зохиож байгаа юм биш байхгүй юу. Бид нар дэлхий нийтээрээ хэрэглэдэг системээс хамгийн давуу талтай системийг нь авъя л гэж байгаа шүү дээ. 
Д.Лүндээжанцан: Гулсан уу? гулсахгүй юу гэж таниас асууж байгаа.

С.Баярцогт: Тойрог дээр гардаг дутагдал можариторийн дутагдал байгаа. Яагаад гэвэл цөөнх болсон хүмүүсийн саналын хувь нь ерөөсөө тоологддоггүй хаягдчихдаг. Холимогийн энэ холимогийн давуу тал чинь процорционалиар 100 хувь авч байгаа санал чинь тоологдож заавал орж ирдэг гэсэн.

Д.Лүндээжанцан: Би түүнийг, эрхбиш би, надад лекц уншаад яахав. Бурмаа гишүүн та хоёрын тайлбар өөр байна гэдгийг л хэлээд байна. 

Одоо энэ протоколд үлдэнэ шүү дээ. Гулсах юм байхгүй гэж хэлээ биз дээ.

Р.Бурмаа: Та нөгөө Их Хурлынхаараа бодоод байна. ЗЗ мандаттай нэг аймаг байя гэж бодъё. Тэнд бичигдээд тэр лист чинь өөрчлөгдөхгүй. Та болохоор Их Хурал дээр хаа нэг газар байсан, ялагдсан хүн нь гулсаж орж ирлээ гэдэгтэйгээ холиод байгаа юм. Тийм юм байхгүй.

Д.Лүндээжанцан: Би аймаг дээр ярьж байна шүү дээ.

Р.Бурмаа: Харин тийм, аймаг дээр. Нэг лист байна. Тэр нэг лист дээр бичигдсэн нэрийн жагсаалт бол өөрчлөгдөхгүй, ганцхан тэр дотроос тойрог дээр сонгогдсон хүмүүс нь хэрвээ ялагдах юм бол гараад, үлдсэн хүмүүсийнхээ листийн дээд талаас нь сонгогдсон тоотойгоо орчих байхгүй юу?  тэгэхээр гулсах гэсэн юм байхгүй. Тэнд тэгэхдээ тухайн тойрог дээр нэр нь дэвшээд, тэгсэн мөртлөө ялагдсан байвал тухайн листэн дээр байж байгаа тэр тоо нь өөрчлөгдөхгүй учраас орчихно, тийм заалт байгаад байгаа юм. Гулсана гэдэг тийм юм бол. . . Лист нь хэвээрээ байж байхгүй юу?  Би лист нэг байна гээд . . .
Д.Лүндээжанцан: 54.6 чинь ерөөсөө л булхайтай л тийм заалт та нар оруулчихаад, еэвэнгийн энэ тал нь энэ, энэ тал нь энэ л гээд байна шүү дээ.

С.Баярцогт: Би өөр хүн ингэж ярьж байвал ойлгоно, та хууль зүйн шинжлэх ухааны доктор хүн ингэж ярьж болохгүй шүү дээ. Та өөрөө пропорциональ, холимог системийг дэлхий нийтээрээ ингэж л хэрэглэдэг.  Бид нар шинэ юм зохиож байгаа юм ерөөсөө байхгүй шүү дээ. 

Яагаад гэвэл анхны жагсаалт ийм байхгүй юу? тухайн жагсаалтын хувиар авч байгаа саналдаа хүрч байвал орж болно гэж байгаа юм. Одоо нийт аймаг дээр 41, Төв аймаг 41 хүнтэй гэж бодъё. 41 хүнийхээ нэрсийн жагсаалтыг гаргачихна. Түүн дотроос 24 сумтай гээд 24 суман дээрээ хүн үзнэ, дээрээс нь Төв аймгийн төв Зуунмод хотод 8 багтай гэвэл ингээд 32 хүн тойрог дээр шууд үзэж байгаа юм. Тойрог дээр шууд үзэж байгаад ялсан нь бол шууд ялаад орчихно. Тэгтэл тэнд дотроос ялагдсан хүн гарч байна. Ялагдсан хүн нь өөрөө энэ 41-ийнхээ жагсаалт дотор яг эрэмбэлээд жагсаасан байгаа шүү дээ, тэр жагсаалт нь өндөр байх юм бол тэр хувиараа  орох магадлалтай гэсэн ийм л тогтолцоо байгаа шүү дээ.

Д.Лүндээжанцан: Та ингэж тайлбарлаад, Бурмаа гишүүн бол адилхан бишээ.

С.Баярцогт: Бурмаа яг адилхан тайлбарлаж байна. Энэ чинь дэлхийгээрээ нэг ингэж тайлбарлаж байгаа.

А.Бакей: Баярцогт гишүүн тайлбарлачихлаа. Бурмаа гишүүн болсон уу? 

Р.Бурмаа: Яг Баярцогт гишүүн бид хоёрынх нэг шүү дээ.

Ж.Батсуурь: Жагсаалтад бичигдэх хүний тоо, мандатын тоогоор байж болохгүй шүү дээ. Яагаад гэвэл энд заачихсан байгаа шүү дээ.

А.Бакей: Дараагийн асуулт Нямаагийн Энхболд гишүүн асуултаа асууна.

Н.Энхболд: Би хууль санаачлагчдаас ялангуяа Бурмаа гишүүнээс эхний асуулт байна. Улсын Их Хурлаас гарч байгаа хууль, тогтоомж гэж яриад байдаг. Батлагдсан хөтөлбөрүүд, Улсын Их Хурлын тогтоолыг бид нар амьдралдаа мөрдөж явах ёстой зүйлүүд үү? хэрэгтэй үед нь хаяад, хэрэггүй үед нь аваад явдаг зүйлүүд үү? энэ дээр ямар байр суурьтай байдаг вэ?  эхлээд би түүнийгээ асууя. Дараа нь бусад асуултаа асууя.  Их Хурлаас баталсан хөтөлбөрүүд, хуулиас бусад янз бүрийн тогтоол, хууль тогтоомж бусад зүйлүүд байна шүү дээ. Энэ зүйлүүд мөрдөгдөж явах ёстой эд үү? хэрэгтэй үед нь хэрэглээд, хэрэггүй үед нь за тэр ч яахав гээд хаячих ёстой эд үү? 

Р.Бурмаа: Өчнөөн олон сонгогдсон хүн үүнийг надаас асуугаад. 

Н.Энхболд: Би өөрийн чинь байр суурийг асууж байгаа юм.

Р.Бурмаа: Энэ Улсын Их Хурлаас гаргадаг бүх шийдвэрүүд чинь мөрдөгдөж л явна шүү дээ.

Н.Энхболд: За баярлалаа.  2003 онд батлагдсан Хүний эрхийн үндэсний хөтөлбөр гэж та ч түүнд  нэлээн идэвхтэй орж байсан байх. Хүний улс төрийн эрх, эрх чөлөөний тухай, сонгогчдын эрх, эрх чөлөөний тухай үндэсний хөтөлбөр байдаг юм. Түүний 2.2.1.2-т, ээлжит сонгууль болохоос өмнөх 6 сарын дотор Сонгуулийн хуульд өөрчлөлт оруулахыг хориглоно гээд  биччихсэн байдаг юм. Орон нутгийнх байна уу? Улсын Их Хурлынх байна уу? хамаагүй. Тэгэхээр та бүхэн үүнийгээ зөрчөөд ийм хууль оруулж ирж байна. Таны саяны надад хариулсан чинь худлаа байна. Та бол дотроо энэ Их Хурлаас гарсан шийдвэрүүдийг хэрэгтэй үед нь хэрэглээд, хэрэггүй үед нь орхичихож болно гэж боддог юм байна, энэ хууль санаачилсан улсууд.
Асуулт ийм байна. Та бол их гоё тайлбарлалаа. Нэгэнт сонгуульд оролцоод эрхээ эдэлсэн бол тэр үүргийг нь үүрэг хүлээлгэж байж, дараа нь эрхийг нь эдлүүлэх тухай асуудал ярьж байгаа юмаа гэж. Одоо болтол бид нар оролцох, оролцохгүйгий нь үүрэг гэж ярьж ирээгүй юм. Үндсэн хуульд ч тийм заалт байхгүй.  Ардчилсан нам ийм  жишиг тогтоож байгаа юм байна. Үндсэн хуульд заагаагүй үүргүүдийг иргэдэд ногдуулж болно гэж үзэж, нэгдүгээрт, тэгж үзэж байгаа юм уу? 

Хоёрдугаарт, ингэлээ шүү дээ та. Сонгуульд оролцсон бол дараа нь маргалдах, шүүхээр явах эрх нь нээгдэж байгаа юм. Тэгвэл түүнийгээ л бичнэ биз дээ. Хэрэв сонгуульд оролцоогүй бол дараа нь тэр хүн сонгуулийн үр дүнгийн талаар ямар  нэгэн маргаан гаргаж явах эрх байхгүй гээд түүнийгээ л тодорхой бичихгүй, заавал сонгуульд оролцоогүй бол чамайг хоолноос чинь салгана, ажилгүй болгоно, амьдралгүй болгоно гэдэг ийм харгис заалт оруулах ямар хэрэг байгаа юм бэ? энэ чинь хүний эрх, эрх чөлөөтэй хэр зэрэг уялдаж байгаа юм бэ? ганц хоёр орны жишээ дурьдаж байна л даа, зарим орнууд заавал оролцуулах ийм үүрэгтэй байдаг, тэр үнэн. Тийм үүрэггүй байдаг улсууд нь илүү олон байдаг юм, дэлхийд. Яагаад түүнийг нь дагаж болоогүй юм бэ? заавал яагаад тэр үүрэгтэй болгож, тэр үүргээр нь далимдуулаад хүнийг ажилгүй болгох тухай заалт энд оруулж байгаа юм бэ гэдэг ийм нэг асуулт байна.
Хяналтын тооллогын тухай энэ удаагийн хуульд би оруулж болно гэж бодож байна. Түрүүчийн хуулийн ажлын хэсгийг би ахалсан юм.  Маш олон янз бүрийн зүйл дундуур туучиж байгаад, одоо ч гэсэн заримдаа шүүмжлэгдээд, заримдаа болж байна гэж яригдаад байгаа энэ хуулиудыг бид нар хамтарч байгаад гаргасан юм. Тэнд хяналтын тооллогыг тал талаас нь яриад болоогүй юм.  Тэгэхдээ энэ дээр маргаантай зүйлүүд их гарсан. Сая Содномцэрэн дарга хэлж байна, хяналтын тооллого хийсэн газруудад маргаан огт гараагүй гэж. Гэтэл хяналтын тооллого хийгээгүй газруудад  өчнөөн олон зуу, мянгаараа санал нь байхгүй болсон ийм зүйлүүд гарсан. Хамгийн харамсалтай нь үүнийг шүүх, хууль хяналтын байгууллагууд манай намын нэр дэвшигчдийн зүгээс тавьсан яг ийм бодитой зөрчлүүд гарсан байна  шүү дээ гээд байгаа юмыг огт хүлээж авахгүй байгаа.  Тийм учраас бид нар үүнийг оруулъя гэж шаардаад, нэхээд байгаа нь тэр л дээ. Энэ удаагийн сонгуулийн хуульд, энэ хуульд  тэр хяналтын тооллогын тухай асуудлыг нь оруулчихвал яасан юм бэ? тэр хүмүүсийн дунд байгаа эргэлзээ, маргааныг тасалчихвал яасан юм бэ гэсэн ийм бодолтой байна. энэ дээр та бүхэн юу гэж бодож байгаа вэ? 

Хамгийн том асуудал энэ Нутгийн өөрөө удирдах ёсны байгууллагыг Баярцогт гишүүн сая хэлж байна, бид нар шинэ юм нээгээгүй, хуучин ингээд яваад ирсэн. Бид нарын хэдэн удаа сонгуульд явсан юмнаас чинь  муу үр дүнгүүд давхар, давхар байгаад л байгаа, сайн ч үр дүн байгаа. Тэгээд муугий нь сайжруулах юмыг хийхийн тулд түрүүчийн Улсын Их Хурлын их олон гишүүд нийлж байгаад нутгийн иргэдээс жишээ нь сумын Засаг даргыг өөрснөө сонгодог байх гэх мэтчилэн юмнуудыг оруулъя гэж ярьж байсан. Нийгэмд байгаа уур амьсгал, улс төрчдийн дунд бүрдчихсэн уур амьсгал маань ийм байхад эргээд яагаад заавал орон нутгийг ерөөсөө заавал намаас нь дэвшүүлж байя, сонгуулийн тойргийн хороодод заавал намын гишүүд ажиллуулж байя, цаад утгаараа орон нутгийн, хөдөөгийнхөн улс төржөөд, талцаад  зориуд тэгээд явж байг гэсэн шиг  ийм заалт оруулж ирж байгаа юм бэ?  Өөрснөө бол шаардлага байна гэж үзээд байх юм, тэгэхээр энэ шаардлагын цаана чинь явж явж бид нар хоорондоо эв нэгдэлтэй байх тухай асуудал бол Монгол Улсын аюулгүй байдал, оршин тогтнохын үндэс суурь асуудал шүү дээ. Энэ талаас нь бодолцоогүй юм уу? одоо нэг тайлбар хэлэх л байх.  Тэгэхдээ том утгаар нь бодвол бид нар тийшээ л чирье гэж хоёрхон сарын өмнө ярьж байсан юм маань яагаад эргээд бүр дордуулаад нөгөө Улсын Их Хурлын сонгуулийн хуулиасаа дордуулаад төрийн албан хаагчдаар хариуцлага тооцож болох субъект нь ерөөсөө төрийн албан хаагчид юм байна, яагаад гэвэл цалинтай, ажилтай, энэ хүмүүсийг сонгуулийн үйл ажиллагаанд алдаа гаргасан байвал ажлаас нь хална, торгоно, шийтгэнэ гэдэг бол үнэхээр хариуцлага тооцож болох субъект эд нар л юм байна гэж байгаад бид нар оруулсан шүү дээ, санаж байгаа биз дээ. Одоо болохоор яагаад тэд нар биш, ерөөсөө намуудын төлөөлөл байвал болох юм байна. Хамгийн хариуцлага тооцож болдоггүй хүмүүс чинь намуудын төлөөлөл гэж үзээд бид нар ярьж, ярьж Улсын Их Хурлын сонгуулиар үүнийг хойш нь тавьсан биз дээ, хоёрхон сарын өмнө. Тэгээд яагаад эргээд үүнийгээ муужруулаад, заавал орон нутагт болохоор тэр намынхан л чадах юм байна, бусад нь чадахгүй юм байна. Сая бүр нэг нь юу гээд хэлчихэв? Нэг тийм ноцтой үг хэлсэн шүү. Намууд иргэдээс илүү дотоод зөрчилгүй сайн ажиллаж чадна гэж.  Хэн тэгээд хэлчихэв? Ийм байж болохгүй шүү дээ. Заавал энэ рүү буцааж чирээд байгаа юм бэ? та нар яахав тэгээд олуулаа бид нар, ингээд хүчиндээд гаргана даа гэж бодоод хийсэн байх л даа, гэхдээ энэ чинь бас  бид нараар одоо хэлүүлсэн хэлүүлээгүй, урьд нь бидний туулж ирээд, ёстой дахиад хэлэхэд хоёрхон сарын өмнө, хариуцлага тооцож болох ганц улсууд нь энэ юм байна гээд хийсэн юмнаасаа зориуд ингэж буцаагаад орж ирж байна вэ? ийм ийм зүйлүүдэд хариу өгөөч.
С.Баярцогт: Орон нутгийн сонгуулийн хууль бол өмнөх хуулиудын алдаан дээр түшиглээд нэлээн сайжирч орж ирсэн. Энхболд гишүүний асуугаад байгаа 5.6 дээр одоо байгаа төрийн албан хаагчдыг ажлаас нь хална гэсэн тийм заалт байхгүй ээ. 5.6-г та өөрөө буруу уншсан байна. Энэ сонгуульд оролцоогүй хүн төрийн албан хаагчид өрсөлдөх, томилогдох тэр эрх нь хаагдана гэсэн тийм л заалт байгаа. 4 жилийн хугацаанд түдгэлзэнэ. Одоо ажиллаж байгаа хүнд хамаарахгүй. Үүргээ биелүүлээгүй хүн төрийг байгуулахад, ер нь дэлхий дээр хоёр янзын арга байгаа. Ирцээ сайжруулахад хэрэглэдэг. Мөнгөтэй холбоотой, мөнгөтэй бус журамт үүрэгтэй  холбоотой заалтууд байгаа.

Н.Энхболд: З дахь арга нь ерөөсөө ирүүлэхгүй байж болно, эрх нь гээд орхичихдог. 

С.Баярцогт: Ийм З арга байна, дэлхий дээр. 

Н.Энхболд: Чи хоёр гэсэн.

С.Баярцогт: Тэр чинь би ирүүлэх талд нь хоёр арга байна гэж байна шүү дээ. Нөгөө тал нь ерөөсөө ирэх, ирэхгүй нь хамаагүй. Тэгсэн хэрнээ, тийм улсуудад  ямар асуудал байна вэ гэхээр ирцийн хувийг нь тавьдаггүй юм байна. Хэдэн хувийн ирцтэй байсан ч гэсэн ирцээрээ л сонгуулийнхаа дүнг гаргачихдаг. 10 хувь ч байна уу?  30 хувь ч байна уу? 20 хувь ч байна уу? Манайд яадаг вэ гэхээр 50+1-ээр заавал ч үгүй ирцээ тооцож, бүрдүүлдэг учраас бид нар энэ албадлагын механизм хэрэгжүүлдэг улс орнуудын сайн туршлагыг авъя. Мөнгөтэй холбоотой юмыг нь авахаа больё, эдийн засгийн аргаар ирцээ сайжруулахыг нь. Түүний оронд журамт үүрэгтэй  холбоотой зүйлийг нь л авчихъё. Олон янзын саналууд гарсан. Энэ дотроос хамгийн сонгуультай өөртэй нь шууд холбоотой хоёр зүйл байгаа юм. Нэг нь хүн бол сонгуулийн талаар маргаан гаргадаг. Тэгвэл тэр хүн сонгуульд өөрөө идэвхтэй оролцоод, түүнийхээ дараа нь маргаанд оролцог. Өөрөө сонгуульдаа оролцоогүй байж, сонгуулийн талаар маргаан гаргаад гүйгээд байх бол шаардлагагүй гэж нэгдүгээрт үзсэн.
Н.Энхболд: Яагаад? Болно шүү дээ.

С.Баярцогт: Хоёрдугаарт, та өөрийнхөө эрхийг эдлээгүй байж, энэ асуудлаар шийдвэр гаргахад оролцох хэрэггүй гэж үзэж байгаа юм. Үүнийг бол хэрэглэдэг юм байна. Энэ дээр та  хэлэлцэх асуудал дээр нь зарчмын зөрүүтэй санал байвал саналаа гаргаад оруулж болно.

Хоёрдугаар асуудлын хувьд, бид Монгол Улсын 2,7 сая хүний  150 орчим нь төрийн албан хаагч байна. Энэ төрийг бүрдүүлэхэд идэвхтэй оролцоогүй хүн, төрд өөрөө тангараг өргөж ажиллах эрх зүйн үндэс үүсэхгүй. 

Н.Энхболд: яагаад?

С.Баярцогт: Бид бас өмнө нь төрийн албан хаагчид цэргийн алба хаагаагүй хүн төрийн албанд орж болохгүй гээд зүйлүүд гаргаж байсан. Тэгэхээр хүний эрхийг хуульд заасан үндэслэлээр хязгаарлаж болдог ийм л зохицуулалт. Энэ нь буруу байна гэвэл та нар нэг, хоёрдугаар хэлэлцүүлэг дээр өөрснөө санал гаргаад хэрэглэж болно. Бид нар бол дэлхий нийт дээр байгаа олон практикуудыг харж байгаад, хамгийн бололцоотой, журамт үүрэгтэй холбоотой хоёр заалтыг авч хэрэглэе гэсэн. Түүнээс одоо ажил хийж байгаа хүнийг сонгуульд оролцоогүй гээд ажлаас нь халах тухай асуудал энд ерөөсөө байхгүй. Таны тайлбар энэ утгаараа буруу байна гэж би хувьдаа хэлэх гэсэн юм. 

Р.Бурмаа: Хяналтын тооллогыг хийх тухай асуудлыг энэ Сонгуулийн хууль дээр биш, автоматжуулалтын тухай  тоног төхөөрөмж хэрэглэх тухай хууль дээр оруулах нь зүйтэй. Хэрвээ энэ дээр оруулъя гэж байгаа бол хуулийн төслийг санаачлаад өргөн барих боломж танд байгаа. Тэр бол энэ хуулиар зохицуулагдахгүй. 

Нөгөөх нь болохоор та Их Хурлын тогтоолын тухай ярилаа. Би бас үүнийг санаж байгаад их баяртай байна. Би Хүний эрхийн хөтөлбөр дээр сонгуультай холбоотой заалтууд бол бүгдээрээ миний саналууд байдаг. Тэгэхдээ энэ заалтыг өмнө нь их сайн санаж байхгүй яав гэж би таниас асуумаар байна. Өмнөх Улсын Их Хурлын чуулган хаагдахаас өмнө Орон нутгийн сонгуулийн хууль Нийслэлийнх нь тусдаа явагдчихлаа гэхээр үлдэж байгаа Аймаг, сум, дүүргийн сонгуулийн хуулийг зохицуулах зохицуулалтгүй болчихлоо гэдэг дээр анхаарч үүнийг ажиллахгүй яасан юм бол гэж би бас танд эргэж асуумаар санагдаж байна.
Хоёрдугаарт, 2.2.1.2 гэж та хэллээ. Ээлжит сонгууль болохоос өмнө 6 сарын өмнө өөрчлөлт орохыг хориглоно гэдэг бол илүү Улсын Их Хуралтай холбоотой. Би яг энэ хуулийн заалтыг оруулж байхад энэ бол сонирхлын зөрчлийг хааж байгаа заалт гэдгээр оруулж байсан юм. Энэ юу вэ гэхээр, Улсын Их Хурал дараагийн ээлжит сонгууль болохын өмнө ойртох тусам би хэрхэн дахин сонгогдох вэ гэдэг нүдээр эргэж энэ Сонгуулийн хууль дээр ажилладаг учраас энэ хуулийн заалт оруулж өгсөн нь эргэж өөрөө өөрсөддөө ашигтай тэр хуулийн заалтыг оруулахаас ингэж сэргийлсэн заалт юм. Одоо бид нарын ярьж байгаа нь зайлшгүй Нийслэлийн сонгуулийн хууль гэж тусдаа явагдсан. Бусад Аймаг, сум, дүүргийн сонгуулийг зохион байгуулах, зохицуулах ийм ойлгомжгүй байдалтай байгаа нөхцөлд бид нар энэ шинэ нөхцөл байдалд тулгуурлан энэ хуулийг оруулж хэлэлцэхээс өөр зам байхгүй. Тэгэхээр энэ нь өөрөө эргээд сонирхлын зөрчил буюу Улсын Их Хурал өөрөө өөрийгөө байгуулах гэсэн сонгууль биш юм. Иргэдийн төлөөлөгчдийн Хурлын төлөөлөгчийг сонгох сонгуулийг зохион байгуулж байгаа учраас би энэ зохицуулалтыг болно гэж үзэж байна.
А.Бакей: Баярлалаа. Одоо Д.Эрдэнэбат гишүүн асуулт тавина.

Д.Эрдэнэбат: Асуулт тавиад, шууд саналаа хэлж болж байна уу? 
А.Бакей: Дараа нь саналтай. 

Д.Эрдэнэбат: Наадах чинь маш их сунжраад байх юм. Цаг, хугацаа гэж байдаггүй юм уу? Би хоёрхон хүн ярих гэж З цаг хүлээлээ, болохгүй шүү дээ. Наад дэгэндээ жаахан юм оруулахгүй бол хүн болгон амныхаа зоргоор бураад, хурал хурал биш болчихлоо шүү дээ.

А.Бакей: Дэгээрээ л явъя, та зүгээр асуултаа тавьчих.

Д.Эрдэнэбат: Энэ чинь ингээд хараад суугаад байх зовлонтой юм. Улсын бүртгэлийн ерөнхий газраас хүн байгаа юу? байхгүй юм уу?  Цахим үнэмлэхний асуудлаар асуух гэсэн юм, байхгүй юу? 

А.Бакей: Асууж болно.

Д.Эрдэнэбат: Миний ойлгож байгаагаар Орон нутгийн сонгуулийн хууль чинь цахим үнэмлэхийг иргэдэд бүгдэд олгосны дараа явуулъя гэдэг зарчим баримтлаад байгаа гэж ойлгож байгаа зөв үү? буруу юу? 

Хоёрдугаарт, энэ нь хэзээ амжих зүйл юм бэ? амжих юм уу? амжихгүй юм уу гэдэг дээр тодорхой хариулт авмаар байна, нэгд. Хоёрдугаарт, нэрсийн жагсаалтыг дахин нягтлах шаардлага байгаа юм биш биз дээ гэсэн болгоомжлол их байдаг. Энэ нэрсийн жагсаалтыг Иргэний бүртгэл мэдээлэл ямар байдлаар бэлдэж байгаа юм бэ? үүнтэй ямар нэгэн урд талын сонгуультай холбоотой зөрүү гарсан уу? үгүй юу гэдгийг асуумаар байна. Урд талын сонгуульд ажиглагдсан нэг зүйл Их Хурлын сонгуульд ажиглагдсан шүү. Энэ баг, хэсэг, хороод дээр ажилладаг энэ төрийн түшмэл нэртэй улсууд давхар нэр ашиглаж, нийгмийн халамжийн зүйлийг хусдаг байсан гэсэн нотлогдсон баахан юм гарсан шүү дээ. Үүнтэй уялдсан энэ нэрсийн жагсаалт шинэчлэгдэж, өөрчлөгдөж чадсан уу? үгүй юу гэдгийг бас асуумаар байна. Одоо яагаад гэвэл дүүргүүд дээр сонгууль явах гэж байдаг. Дүүргийн хороодууд дээр ийм асуудал түрүүний сонгуулиар маш их гарсан. Үүнийг дахиж гаргахгүй байх баталгаа байна уу? үгүй юу? нэгд.

Хоёрдугаарт, Улсын Их Хурлын сонгуулиар эдгээр нотлогдсон зүйлсүүдэд энэ холбогдох байгууллагууд нь арга хэмжээ авсан тухай нэг ч мэдээлэл байхгүй, таг болчихсон. Энэ дээр ямарваа нэгэн хариулт өгөх үү? өгөхгүй үү? гэсэн ийм хэдэн асуулт байна.

А.Бакей: Эхний асуултын хувьд Улсын бүртгэлийн ерөнхий газраас Төрийн байгуулалтын байнгын хороо тодорхой асуулга тавьж, мэдээлэл авсан байгаа. Одоогийн байдлаар цахим үнэмлэхийг хэвлэх явц үргэлжилж байгаа юм байна. Хэвлэнгүүтээ бас тэр дороо холбогдох дууссан аймгуудынхыг тараагаад энэ ажил зэрэгцээд явж байгаа гэж би ойлгосон. Хамгийн сүүлчийн аймаг, дүүргийн цахим үнэмлэх 10 сарын 10 гэхэд дуусч тараагдана гэсэн ийм хариулт өгсөн байгаа.

Д.Эрдэнэбат: Бакей дарга аа, энэ дээр тийм байх гэж ярихгүй ээ. Одоо яг өнөөдрийн байдлаар хичнээн аймгийн, хичнээн мянган хүнд цахим үнэмлэх тараагдсан юм бэ? одоо сонгууль болтол хичнээн үлдэж байна вэ гэдэг дээр жаахан тодорхой ажиллая. Та өмнөөс нь хариулдаг нь ч буруу.  Өнөөдөр уг нь тэр улсуудыг байлгах ёстой байхгүй юу?
А.Бакей: Энэ бол би Байнгын хорооны даргын хувьд хариулж байна. Тийм тодорхой тоон мэдээлэл бүгд байгаа, Байнгын  хороонд. Тэгээд Улсын Их Хурлын чуулган дээр Улсын бүртгэлийн ерөнхий газрынхныг урьж байлцуулна. Тэр үед энэ асуултаа та тодруулж болно.

Дараагийн асуултад Бурмаа гишүүн хариулна.

Р.Бурмаа: Би цахим үнэмлэхний асуудал дээр нэмж хэлье. Иргэний бүртгэлийн газарт Тэмүүжин сайд, Батчимэг гишүүн бид гурав очиж үйл ажиллагаатай нь танилцсан. Тэгэхэд  10 сарын 25 гэхэд цахим үнэмлэхийг  орон даяар тарааж дуусна гэсэн. Тэгэхдээ энд эргэж нягтлах, гомдол гаргаж, түүнийгээ шийдвэрлүүлэх хугацаа байх ёстой байх. Нэгэнт цахим үнэмлэхийг хэрэглэж энэ  сонгуульд орох гэж байгаа учраас бид нар энэ хугацааг харгалзан үзсэн байгаа, 11 сарын 8 гэдэг маань. 

Хоёрдугаарт, нэрийн жагсаалтыг дахин нягтлан шаардлага гэдэг маш чухал асуудлыг Эрдэнэбат гишүүн хөндөж тавилаа. Би энэ дээр санал нэгдэж байна. Иргэний бүртгэлийн газар очиж, нэрсийн жагсаалтын асуудлыг тулгалт хийхэд тэнд алдаатай зүйл их ажиглагдсан. Нэгдүгээрт, юуны түрүүнд төв сервер нь ажиллахгүй байгаа, бороо орсноос болж трансформатор нь гэмтсэн гэсэн тайлбар хэлээд, үүнийгээ нөхөж  нэрсээ оруулж байгаа ажиллагаа 8 сарын 25 гэхэд сэргээгдэнэ гэсэн тайлбарыг хэлж байсан. Яг газар дээр нь очоод жишээ нь би иргэн Раднаагийн Бурмаа гээд регистрын дугаараа оруулахад миний нэр З өөр газар явж байна. Хаяг бол 10 хэдэн жилийн өмнө амьдарч байсан гадаад паспортын хаяг дээр нэг өөр, яг сонгуульд орохдоо би миний бүртгэл угаасаа буруу бүртгэгдсэн байна гээд би сонгогчийнхоо хувьд гомдол гаргаад нэрийн жагсаалтаа засуулахад тэр жагсаалт маань бас өөр, иргэний үнэмлэх маань бас өөр хаягаар ингээд З өөр хаяг дээр байж байна. Би энэ асуудлыг асуухад тэнд их том зөрчил байна. Тэр нь юу вэ гэхээр, сонгогчийн нэрийн жагсаалт их өөр гардаг. Засаг дарга нар гаргаад ирсэн, хоорондоо зөрөөд явдаг. Тэгэхдээ сонгогчид сонгуулийн үеэр нягтлаад манайд илүү дутуу хүн бичсэн байна. Нэрийн жагсаалт дээр буруу байна, надыг бүртгээгүй байна гэдэг гомдлоо гаргаад, түүнийгээ хянуулаад засуулдаг. Сонгуулийн хуулиар тэр  эрхийг нь өгсөн байдаг. Гэтэл тэр зассан засварыг цаашаа Иргэний бүртгэл оруулдаггүй юм байна. Тийм учраас бид нар Иргэний бүртгэлийн тухай хуульд сонгогчийн бүртгэл гэдэг тусдаа бүртгэл ордог энэ бол байнга нягтлагдаж, хянагдаж байх шаардлагатай гэж үзэж байгаа юм. Тэгээд түүнийгээ юу гэж тайлбарлаж байна вэ гэхээр, та нар шилжин суурьшсан гэдэг маягтыг бөглөөгүй учраас бид нар энэ маягт бөглөөгүй хүнийг нэрийн жагсаалтад засч оруулдаггүй юмаа гэж байгаа юм. Анхнаасаа буруу нэрийн жагсаалтыг буруу хийчихээд, бурууг нь засуулах гэхээр та шилжин суурьшсан байх ёстой гэдэг юм яриад байгаа юм, гэх мэтчилэн иргэний бүртгэлийн үйл ажиллагаан дээр зөрчилтэй зүйлүүд ажиглагдсан. Би энэ цахим үнэмлэхийг тарааж байгаа болон сонгогчийн үнэмлэхийг үнэн зөв гаргаж байгаа эсэх дээр Байнгын хорооноос мөн Хууль зүйн яаманд хүсэлт гаргаж байгаад тусгайлан хяналт, шалгалт оруулах нь зүйтэй гэдэг хүсэлтийг гаргаж байна. Би Эрдэнэбат гишүүн тун чухал асуудлыг хөндөж тавилаа. Энэ дээр хяналт шалгалтын ажлын хэсгийг байгуулах нь зүйтэй гэсэн саналыг оруулж байна. 
А.Бакей:  Улсын Их Хурлын сонгуулийн үеэр гарсан алдаа гажуудал юу байдаг юм бэ? үүнийг хуулийн дагуу хүлээсэн төрийн холбогдох байгууллагуудаар тодорхой мэдээлэл сонсох асуудлыг манай Байнгын хороо ойрын үед зохион байгуулна.
Ингээд асуулт дууслаа. Одоо хэлэлцэж байгаа асуудалтай холбогдуулж санал хэлэх гишүүд байна уу? Батсуурь, Д.Дэмбэрэл, Д.Эрдэнэбат, Н.Энхболд

Ж.Батсуурь: Баярлалаа.  Энд нэг л хэсгийн хороо байгуулах, 2000 сонгогч дотор нэг хэсгийн хороо гэдэг чинь хөдөөгийн сумдад энэ бас нэлээн хүйтэрсэн цаг үе, хүндэрсэн нөхцөлд явуулах гэж байгаа сонгууль учраас ганцхан хэсгийн хороо нутаг дэвсгэр томтой, тэгээд сонгогчид ирж саналаа өгөх юм уу? үгүй юу? Яагаад гэвэл энэ 11 сар гэдэг маань тухайн хөдөөгийн сумдын бараг сонгуулийн насны хүмүүсийн 30 хувь нь хотод их, дээд сургуульд  сурч байгаа гээд хотод л амьдарч байгаа шүү дээ. Гэтэл тэндээ байнгын бүртгэлтэй, тэгээд дээрээс нь үлдсэн хүмүүс нь болохоор дандаа настайчууд, эмгэд, өвгөд байдаг. Тэгэхээр ганцхан хэсгийн хороо байгуулчихаар тэр сумын төвд бүгдээрээ ирж саналаа өгч  амжих уу? үгүй юу? тийм учраас хуучин бол хөдөөгийн жижиг сум ч гэсэн 1000-2000 сонгогчидтой ч гэсэн баг болгон дээр нь хэсгийн хороо байгуулаад ингээд саналыг нь өгүүлээд аль болохоор сонгогчиддоо амар хялбар байх талаас нь тооцож үзэж, санал хураалт явуулдаг. Энэ дээр Баяндүүрэн, Сонгуулийн ерөнхий хороо юу гэж үзэж байгаа юм бэ? сум болгонд ганцхан хэсгийн хороо байх юм бол энэ явахгүй нь ээ, нэгдүгээрт.

Хоёрдугаарт, түрүүний яриад байдаг 56 гэдэг заалтад, үнэхээр  би нэг баг, суман дээр ч гэсэн үзээд алдана. Жагсаалтад ч гэсэн орно гээд хоёуланд  нь аль нэгээс нь тэр сумандаа нэр дэвшээд ялж чадахгүй бол жагсаалтад би байгаа юм чинь би ингээд гараад ирнэ гээд. Тэгээд жагсаалтыг мандатын тоогоор нэрс гаргах нь ээ дээ. Тэгэхээр мандатын тоогоор 31 хүн, дээрээс нь дахиад 20 хүн тойрог тус бүрээс 20 мандат гээд ингээд 30, 40, 50, 60-аад хүн нэр дэвших, жагсаалтад орсон хүн ч нэр дэвшигч, тэгэхээр тухайн аймгийн мандатын тооноосоо олон хүн нэр дэвшигч болох нь ээ. Яагаад гэвэл хоёр арга замаар зэрэг л  хөөцөлдөж байна. Тэгэхээр ийм байж, энэ сонгуулийн тогтолцоо, энэ бол холимог тогтолцоонд байдаг жишиг бишээ. Өөрөөр хэлбэл би сумандаа ч нэр дэвшиж очоод өрсөлдөнө, жагсаалтад намайг биччихээрэй, би болохгүй бол сумандаа уначихвал жагсаалтаараа аймгийн Хуралдаа гараад ирнэ гээд ингээд явах нь байна шүү дээ. Тэгэхээр энэ бол тийм зөв зохимжтой тогтолцоо бас бишээ.
Хоёрдугаарт, өнөөдөр бид саналаа өгсөн, өгөөгүй гээд иргэний цахим үнэмлэхэд тэмдэглээд явах нь л дээ. Тэгэхээр чи 2012 оны 11 сард болсон орон нутгийн сонгуульд саналаа өгөөгүй юм байна гээд ажил, албан тушаал, шагнал урамшуулал, бүх юмнаас нь хасаад явна гэсэн. Өөрөөр хэлбэл хөдөлмөр эрхлэх, хотод байгаа оюутан саналаа өгч чадаагүй, тэгээд ирэх зун төгсөөд төрийн албанд орох гээд шалгалт өгсөн чинь иргэний үнэмлэхийг харчихаад, чи ер нь саналаа өгөөгүй нөхөр байна шүү, тийм учраас чамайг энэ эрхийг чинь хаслаа гээд ингээд явах нь л дээ. Тэгэхээр энэ бол бас тийм хүний эрх, эрх чөлөөтэй холбоотой бас зөв зүйтэй заалт бишээ. Тийм учраас энэ заалтыг дэмжмээргүй байна. Ямар нэгэн шалтгаан, сонгуулийн зохион байгуулалт, өдөр сараас эхлээд маш төвөгтэй байдалтай болно. Ирц хүрнэ гэдэг бол орон нутгийн сонгуульд төвөгтэй байдаг, би түүнийг ойлгож байна. яагаад гэвэл бүх хүүхдүүд, гадаадад, цэрэгт яваа хүмүүс хүртэл бүгдээрээ сумын баг, хороо нь бүртгэлтэй, яг байгаа иргэн гээд бүртгэчихсэн байдаг, түүгээр нь сонгогчийн нэрсийн жагсаалтыг хийчихдэг. Тэгээд үнэн чанартаа 11 сард тэд нарын сумын нийт иргэдийн ялангуяа сонгуулийн насны хүмүүсийн 30-40 хувь нь үнэхээр байдаггүй шүү дээ, хаа нэгэн газар сурч байна, тэгж байна, ингэж байна гээд, үгүй бол хаа нэгэн газар тээвэр хийж байна гээд явж байгаа шүү дээ. Тэгэхээр тэд нар манай энэ бүртгэл тооллогын системээс болоод би З сараас дээш энд амьдарна гээд ингээд бүртгүүлээд, тэгээд тэндээ санал өгнө гэж байхгүй шүү дээ. Тэгэх юм бол Улаанбаатар хотын дүүргүүдийг хөдөө аймаг, сумдуудын төлөөлөл, оюутнууд л шийдэх болох нь байна. Тийм учраас энэ зохимжтой систем бол нэг талаасаа бишээ. 
Дараагийн бас нэг асуудал бол, ер нь сум, аймагтаа тойргоо байгуулаад, ганц можаритори системээр заавал намын төлөөлөл, намын жагсаалтаар орж ирсэн гээд тэр тогтолцоог сум, аймагт хэрэглэх шаардлага байгаа юм уу? энэ дээр онцгой эргэж анхаарч үзвэл яасан юм бэ гэдэг санал байна. Тэгээд дараа дараагийн хурлууд дээр би өөр олон саналууд байгаа түүнийгээ ярина.

Д.Дэмбэрэл: Үзэл баримтлалын хувьд анхаарч үзвэл зүйтэй юм гэсэн санал хувьдаа байна. Улсын Их Хурлын сонгуулийг бид нар холимог тогтолцоогоор явуулсан нь үнэн. Энэ бол улсын хэмжээний  намуудын байдалтай болон бас  улсын хэмжээнд ийм байдлаар холимог байдлаар оруулж явах нь шинэлэг зүйл юм уу гэж үзсэн тал бий. Тэгэхдээ орон нутгийн өөрөө удирдах байгууллагуудад энэ холимог тогтолцоог заавал авах уу? үгүй юу гэдгийг уг нь сайн ярилцмаар байгаа юм.  Энэ бол Үндсэн хуулийн намын байгууллагууд нэр дэвшүүлэхтэй холбоотой, ер нь дороо улс төржих, намчирхах байдал сүүлийн үед дэндүү их болчихоод байгаа өнөөгийн нөхцөл байдалд яг үүнийг авах уу? үгүй юу?  би бол энэ дээр жаахан эргэлзэж байгаа. Улсын Их Хурал ийм байгаа юм чинь дороо заавал ийм байх ёстой гэж ингэж би гишүүдийг хэлэхгүй байх гэж бодож байгаа юм. Яагаад гэвэл дороо энэ чинь иргэдийн төлөөлөл, бас тэгээд өөрөө удирдах ёсны байгууллагууд гэсэн байдлаар Монгол Улсын Үндсэн хуульд явж байгаа. Намууд нэр дэвшүүлдэг юм чинь одоо дор нь пропорционалыг оруулаад, намын төлөөллийг иргэдийн Хурлуудад оруулчихъя. Дээр нь  хэсэг, тойргийн комиссыг байгуулахдаа намын төлөөллүүдийг харгалзана. Улсын Их Хурлаас юм авч байгаа юм бол тэгвэл хэсэг, тойргийн хяналтыг бид байгуулахдаа төр, захиргааны ажилтнуудаар байгуулагдчихсан. Яагаад гэвэл энэ намчирхах байдлыг хэсэг, тойрог дээр гаргаж, энэ будилаан үүсгэдэг явдлыг багасгая. Энэ ингээд ер нь хараад байхад заавал бид нар Монгол Улс тэр аймаг, сум дээрээ тэгтлээ их нам, намаараа хуваагдаж, ард нийтийг тэгтэл нь бид нар улс төрийн талаар хооронд нь мөргөлдүүлж байх хэрэг ер нь Монголд цаашдаа байх уу? үгүй юу? Үндсэн хуулийн хүрээнд нэрээ дэвшүүлэх нь намуудын эрх, үлддэг юм байгаа биз. Үүнийг ингэж лавшруулаад байгаа нь үзэл баримтлалын хувьд би үүнийг их зохисгүй тал явж байна гэж нэгдүгээрт би ингэж үзэж байна. Үүнийгээ бүр лавшруулж байгаа юм шиг тэр хэсэг тойргийн комисст намын харъяаллыг  Улсын Их Хурлынхтай тэгвэл адилхан болгоё. Тэнд орон нутгийн  сэхээтэн, төрийн албан хаагч дэвшээд байсан юм алга, тэндээ оролцоод, иргэдтэйгээ хамтраад боломжтой улсуудаа хэсэг тойрогт оруулаад, иргэний үүргийн дагуу шударга ёсоор ажиллавал яасан юм бэ? Монголын улс төржилт, энэ нам, намаар тасалдаг байдлыг хэтэрхий их дэвэргэх байдлын хуулийн концепци явж байна гэж би ингэж үзэж байна. Үүнийг та бүхэн ажлын хэсгийнхэн, өргөн барьсан гишүүд анхаарч үзвэл яасан юм бэ? 
Хоёрдугаарт, энэ 11 сард сонгууль явна гэдэг бол Монголынхоо нөхцөлийг, орон нутгийн амьдралыг хэр ойлгож, үүнийг оруулж ирж байна вэ?  11 сар гэдэг чинь бүх айлууд тараад, бутраад цөмөөрөө өвөлжөөндөө явсан нөхцөл байгаа. Сонгуульд иргэдээ оролцуулах хамгийн боломжтой сайн нөхцөлүүдийг тавьж өгөх ёстой болохоос оролцуулж болмооргүй, хүндэрсэн нөхцөлүүд, хугацааны хувьд ингээд шахна гэдэг бол зохистой гэж ард иргэд үзэх үү? үгүй юу? ялангуяа хөдөө талынх. Энэ холдоод явах айл өрх, отор нүүдэл, өвөлжөө гээд тараад 11 сарын үед ингэчихнэ шүү дээ. Тэгэхээр улс орныхоо нөхцөл байдлыг сайн харгалзаагүй юм оруулж ирээд байна уу? манай гишүүд.

Хоёрдугаарт, Хэсэг саналаа өгөөгүй иргэнийг шийтгэх байдал, энэ чинь дараа нь төрийн албан хаагчаар ажиллах эрх чинь хаагдана шүү гэж. Нэг эрхээ биелүүлээгүйн төлөө бас нэг эрхийг нь биелүүлэхгүй байх асуудлаар торгож, ер нь тэгээд эрхийг нь  ингээд чи хоёр үүрэг биелүүлээгүй байгаа цаана нь бас нэг үүргийг биелүүлэхийг торгоно гэх үү? энэ бол зарчмын хувьд зөв үү? би үүнийг буруу зарчим. Зарчим алдагдсан юмнууд яваад байгаа юм биш үү? энэ хуульд чинь. Энэ юмнуудыг  харж үзэхгүй бол  чи сонгуульд оролцоогүй учраас чамд заргаа мэдүүлэх эрх байхгүй ч гэж байх шиг. Энэ асуудлуудыг харж үзвэл яасан юм бэ? 

Гурав дахь миний хэлэх санал, хүн амын тоог харгалзаагүй, сонгогчдын тоог харгалзаагүй, багийн тоог харгалзаж байгаа юм байна. 6 багтай газар 18 нэр дэвшигч гаргаж байхад, 7 багтай болохоор 14 болоод буугаад явчихаж байгаа юм. Тэгэхээр энэ тоонууд чинь буруу байгаад байна, үүнийгээ засах юм байгаа биз дээ? ажлын хэсэг, оруулж ирж байгаа нөхдүүд. Зарчим болохоор цаана нь бодох ёстой шүү. Хүн амын тоо, багийн тоо өсөх хэмжээгээр, уг нь хүн амаар нь харж үзэх хэрэгтэй шүү дээ. 2000 хүнээр нэг хэсэг байгуулъя гэдэг чинь хөдөө орон нутагт хэцүү шүү дээ. 2000 сонгогчидтой  газар бол манай Ховд аймагт 2-З байж байгаа. Тэр чинь цөмөөрөө ганцхан сумын төвд ирж санал хураалгалтай биш. Энэ чинь шууд ерөөсөө үүгээрээ энэ ард иргэдийг сонгуульд оролцуулах асуудлыг хааж боох гэж байгаа юм шиг, энэ санаатай биш байх л даа. Бидний хийж байгаа  юман дотор санамсаргүй ийм томъёоллуудаас болоод ийм юм явж байна. Энэ асуудлуудыг томъёоллын хувьд нь дараа би яаж гарах вэ гэдгээр томъёолол өгье. Ажлын хэсгийг шийдэх байх гэж найдаж байгаа, ер нь анхаарах юм нэлээн байна.
Н.Энхболд: Сая санаатай арай биш байгаадаа гэж Дэмбэрэл дарга хэллээ. Би бас  тэгж бодоод байгаа юм. Яагаад гэвэл энэ хуулийг харахаар, хот төвлөрсөн суурин газрууд, аймгийн төв, сумын төвийн хүмүүст голдуу зориулсан, хөдөөгийнхнийг ирж чадаад өгвөл тэр биз, чадахгүй бол сайн л биз гэсэн маягаар хандсан ийм л хууль болсон байна гэж харж байна. Заалт нь хүртэл тийм. Жишээ нь, хөдөө мал хариулдаг хүн бол би сонгуульд орохгүй байх, дараа нь төрийн албанд оръё гэж тэр болгон бодохгүй шүү дээ. Сумын төв дээр юм уу? аймгийн төв дээр дүүрэгт байгаа хүн л төрийн албанд орох шанс нь илүү.  Тэр улсуудыг нь шийтгэх маягтай. Үндсэн хуулиас давсан заалтуудтай. Боломжтой хувилбарууд байхад заавал түүнийг нь сонгож авч, манай энэ хууль боловсруулсан улсууд ингэж хийсэн нь бас л хуульдаа санаатай арай ингэж хийсэн юм биш байгаа даа. Сая Их Хурлын сонгуулиар манай намыг хөдөөгийнхөн илүү дэмжсэн юм байгаа шүү дээ. Ингэсээр байгаад сүүлдээ муухай хартай болчих юм л даа. Явж явж болж өгвөл энэ хөдөөгийнхнийг оруулахгүй, төв суурин газар байдаг хэдэн хүмүүсийг нь оруулчихвал дүн нь эерэгээр гарах юм биш байгаадаа гэж бодсон ийм хууль, арай ч тэгж бодоогүй байлгүй дээ.  
Тэгвэл өөрчлөх юмнууд их олон байна. Энэ дээр бид нар саналаа өгнө. Харамсалтай нь та нар унагаана л даа. Бүгдийг унагаад л үүнийгээ чирээд л гарах байх.Тэгээд энэ сүүлийн хэдэн жил ойлгоод, буруу байна даа гэж засах юмсандаа гэж оролдож явж ирсэн чигийн эсрэг хууль болох нь ээ, хууль санаачлагчдаа, Байнгын хорооны гишүүд ээ.  Илүү их улс төржүүлсэн, талцуулсан, би түрүүн бүр цаад гүнзгий утгаар нь бодвол  тусгаар тогтнол, оршин тогтнохын үндэс суурийг ганхуулахад чиглэсэн юм шиг, арай ч тэгж чиглүүлсэн гэж хэлж болохгүй байх л даа. Яагаад гэвэл миний түрүүн намуудын талаар асуусан асуулт дээр манай хууль санаачлагчдаас хэн нь ч хариулсангүй. Улсын Их Хурлын сонгуулийн хуулийг бид нар ингэж хийчихээд, одоо болохоор яагаад ингэж дортгоод, муу болгоод, хариуцлага тооцох эзэнгүй болгоод, улс төржүүлээд ороод ирэв? Хороодын бүрэлдэхүүн нь ч тэр, холимог тогтолцоог оруулж байгаа нь ч тэр. Тэгээд сонгуулийн дараа нэг нөхөр ажилд орох гэхээр чи иргэний үнэмлэхээ үзүүл, орон нутгийн сонгуульд орсон уу? үгүй юу?  Ороогүй бол чи ажилд орох эрх байхгүй чамд. Мөрдөж мөшгиж болох нь байна, хүнийг эргээд. Тэр эрхийнх нь асуудал шүү дээ. Манайх одоог хүртэл аль болохоор хүнд илүү их эрхийг нь эдлүүлэх тэр чиглэлээр, заримдаа хэтэрхий задгай гэж хэлж болохоор хүртэл явж ирсэн болохоос биш, одоо та нарын энэ санаачилж байгаа хууль шиг  түүнийг нь хаасан боосон юм ер нь хийж ирээгүй шүү дээ, олон жил Их Хуралд хамт байсан улсууд та нар бүгдээрээ үүнийг санаж байгаа. Ийм ийм зүйлүүдийг анхаарахгүй бол бүхэлдээ концепцийн хувьд манай нийгмийн өнөөдрийн шаардлагын хувьд, бид нарын ойлгоод ухаараад ирээд, жаахан засч, янзлах ёстой гэж бодож байсан зүйлүүдийнхээ эсрэг чиглэсэн иймэрхүү хууль болсон байна. Тэгээд бололцооныхоо хэрээр саналуудаа өгнө, энэ бүхнийг харгалзаж үзээрэй гэж  хэлэх гэсэн юм.
Түрүүн  Бурмаа гишүүн асууж байсан, та түрүүн түүнийгээ санахгүй дээ гэж. Санаж байсан юм. Бид нар энэ хуулийг өөрчлөхгүй л гэж бодож байсан, хуучин хуулиараа явуулна.  6 сарын үндэсний хөтөлбөрт ийм заалттай учраас, энэ хуулийг өөрчлөхгүй, орон нутгийн сонгуулийг хуучин хуулиар явуулна гэж бодож байсан юм. Тийм учраас  тухайн үед нь яриагүй юм. Хуучнаараа явах боломж нь байсан, тэр үед нээлттэй, одоо ч гэсэн байж л байгаа.
А.Бакей: Баярлалаа. Одоо Д.Эрдэнэбат гишүүн
Д.Эрдэнэбат: Баярлалаа.  Бид нарын хооронд ойлголцлын ч гэдэг юм уу? их зөрүү байна. Би Ардын намынхандаа хэлэхэд, энд хардалт хэрэггүй байгаа юм. Өнөөдрийн ярьж байгаа энэ хэлэлцүүлэг, юмнуудыг хүмүүсийн санал асуулгаас анхаарч үзэх юм бол үнэхээр байна гэдгийг манай Байнгын хороо анхааралдаа авах ёстой юм болов уу гэж ингэж ойлгож байгаа. Ялангуяа тэр үл ойлгогдох байдал үүсгээд байгаа заалтууд дээр эргээд бүгдээрээ ярьж болно шүү дээ, үүнийгээ ярих нь нээлттэй орхих ёстой юм болов уу гэж бодож байна. Ний нуугүй хэлэхэд ингээд сонгуулийг улс төржүүлээд байна гэж яриад байна, буруу яриад байгаа юм. Сонгууль чинь өөрөө улс төрийн намын ганц хийдэг л ажил нь энэ шүү дээ, өөрөө улс төрийн үйл ажиллагаа. Тэгээд үүнийг чинь бид нарын Үндсэн хуулиар баталгаажуулаад өгсөн юмыг нөгөө талаас нь тайлбарлаад, би бас нөгөө талаас нь тайлбарлах гээд хичээе л дээ. Нутгийн өөрөө удирдах ёс гэдэг бол төрийн удирдлагатай уялдаж явдаг Үндсэн хуулийн заалттай юм. Энэ  Үндсэн хуулийн заалттай уялдаж байж энэ сонгууль чинь Улсын Их Хурал болон Орон нутгийн сонгуультай уялдаж явдаг энэ төлөөллийг л бид нар хийж өгсөн шүү дээ. Нутгийн өөрөө удирдах ёс гэдэг байгууллага нь өөрөө төлөөллийнхөө байгууллагыг сонгодгийнхоо хувьд бид нарын хэрвээ нутгийн өөрөө удирдах ёсны  эрх, үүргийг нэмэгдүүлье гэж бодож байгаа бол төлөөлөн хяналтыг чангатгах тухай ойлголтыг энэ хуулийн сонгуульд ганцыг ч болов шингээж өгсөн гэдгийг аль аль талдаа ойлгомоор байна. 
Тийм учраас төлөөлөн хяналтын хувьд нэг  талаас иргэдийн төлөөлөл, нөгөө талаасаа улс төрийн намын бодлогын оролцооны төлөөлөл хоёр нутгийн өөрөө удирдах ёсонд зайлшгүй байж хэрэгжиж байх ёстой зүйл гэж энэ концепци өнөөдрийн хуульд тогтоогдсон гэж ингэж ойлгогдож байгаа. 

Хоёрдугаарт, сая баахан санал өгөх эрх, эрх чөлөөний тухай яриад байна.  Энэ чинь бас Үндсэн хуулийн өөрийн заалттай юм байгаа. Төрийн бүх эрх мэдэл ард түмний гарт байна гээд заачихсан. Эрх мэдэл ард түмний гарт байгаа бол ард түмэн эрхээ эдэлж байгаа бол үүрэг, хариуцлага хоёрыг тодотгож өгөх нь бидний зарчим байх ёстой. Эрх чөлөөний ойлголт бол тусдаа асуудал.  Тийм учраас дөрвөн жилд нэг удаа төрийн эрхээ барих нь иргэний үүрэг. Энэ үүргийг нь яаж хэрэгжүүлэх вэ гэдэг механизмыг хуульд зааж өгснийг бас буруугаар мушгиж болохгүй ээ. Үнэндээ Үндсэн хуульд өөрчлөлт оруулж, сумын Засаг даргыг  сонгоё гэдэг бидний энэ ойлголт өнөөдрийг хүртэл бид нарын нэг хэсэг хууль санаачилаад явж байгаа. Харин Ардын намынхан маань үүнийг дэмжиж өгөөрэй. Сумын Засаг дарга ард иргэдээсээ сонгогдсон ч гэсэн Монгол Улс нэгдмэл удирдлагынхаа хувьд иргэдийн төлөөлөх эрхээ хянуулах үүрэг нь хэвээр үлдэнэ. Тийм учраас энэ хоёр зааг, ялгаатай хоёр ойлголт юм гэдгийг хаа хаанаа ойлгомоор юм шиг байна.

Ер нь бол хардаад ч юм уу? заавал мушгин гуйвуулаад ч  байх юм бол хэн ч чадаад л байна. Цаг хугацааны хувьд бид нар ингэж маргах хугацаа байхгүй, энэ хууль хэрэгжих ёстой, бас хурдан батлах ёстой. Хуулиараа бид нар энэ  жил энэ сонгуулиа зохион байгуулах үүрэгтэй. Тийм учраас 45 хоног байна уу? 30 хоног байна уу гэдэг маргаан бол бидний гол асуудал угаасаа биш.

Дараагийн нэг анхаарах юм бол миний хэлж байгаа түрүүний цахим үнэмлэхтэй холбоотой асуудал. Үнэхээр цахим үнэмлэхтэй холбоотой асуудлыг энэ сонгуулиас өмнө Монголын нийт ард иргэд үнэмлэхээ авсан байх ёстой. Үүнийг энэ сонгуультай уялдуулж хийж дуусгах нь бидний малаа тоолдог мөртлөө иргэнээ тоолж чаддаггүй гэдэг энэ асуулгыг нэг тийш болгох нь бидний хамгийн гол ажил шүү. Тийм учраас сонгуультай уялдуулж, энэ иргэнийхээ бүртгэлийг цэгцэлж авах нь бидний чухал ажил гэдгийг сануулах гэсэн юм.

Хоёрдугаарт, нэрсийн жагсаалтыг би нягтлаач гээд байгаа нь урд талын сонгуульд хариуцлага алдсан, ард түмэн, иргэний нэрийг төлөөлж, төрийн мөнгөнөөс луйвар хийж идсэн, уусан. Халамж нэрийн дор 4-5 хүний нэрийг бичиж амьдарч байсан энэ төрийн алба хашиж байгаа хариуцлагагүй үйлдэл хийсэн хүмүүст хариуцлага тооцох асуудал, үүнийг ил болгох асуудлыг бид нар хийхгүй бол үүгээр чинь далимдуулаад дахиад орон нутгийн сонгуулийг дампууруулах асуудал явагдана. Тийм учраас энэ дээрээ онцгой анхаарч өгөөч ээ гэж. Ер нь төрийн албан хаагчдыг энэ улс төрийн үйл ажиллагаанаас шууд болон шууд бусаар оролцуулахгүй байх юмыг их хаалт хийж өгөх нь зөв өө. Энэ хуулийн Орон нутгийн сонгуулийн зарчимд би үүнийг зөв гэж бодож байгаа. Яагаад гэвэл улс төрийн энэ сонгууль нь өөрөө улс төрийн намуудын ажил. Улс төрийн намуудын ажиллагаанд төрийн албан хаагч гэдэг нэрийн дор улс төрждөг энэ үйлдлийг таслан зогсоох зайлшгүй бид нар шаардлагатай. Хэрвээ Ардын намынхны хэлснээр орон нутагт улс төржүүлэхгүй байя гэж бодож байгаа бол бид нар ч гэсэн санал нэг байна. Намуудын тухай хуулийг эргэж авч үзье. Үндсэн хуулийнхаа концепцийг эргэж авч үзье. Тэгэх юм бол ерөөсөө намгүй, энэ улс орон болсны дараа энэ  асуудлыг ярихаас биш, өөрсдөө нам байж, намын бодлогыг төрд оруулж байж ингээд өөрсдийнхөө үйл ажиллагаанаас эсрэг зүйл яриад байдаг нь хамгийн утгагүй зүйл гэдгийг энэ дээр онцлон хэлье гэж бодож байна.

Дараа нь энэ Байнгын хорооны даргад хэлэхэд, энэ хуралдааны дэгийг эргэж хараач.Тэгээд хоёр хүн орж ирээд, хоёр цаг хоорондоо хэрэлдээд байгаа юм уу? мэтгэлцээд байгаа юм уу? бусад нь хүлээж суучихаад, тэгээд нэг асуудлыг олон дахин давтаж яриад, энэ чинь ийм замбараагүй юм байж болохгүй шүү дээ. Би үүнийг шүүмжлэх ёстой гэж бодож байна. Энэ асуудлыг Их Хурлын дэг дээр явдаг  шиг жаахан цэгцтэй болгохгүй бол энэ чинь  10 хэдэн хүн хоорондоо яриад байх юм бол одоо өнөөдөр хар л даа З хүн асуулт асуухын төлөө бараг З цаг зардаг ийм замбараагүй юм байж болохгүй шүү дээ. Үүнийгээ бид нар хармаар байна, нэгдүгээрт.

Хоёрдугаарт, энэ заал үнэхээр Байнгын хороо бол өнөөдөр энэ асуудлыг уг үндсээр нь бодлогынх нь хувьд энэ мэтгэлцээнийхээ журмаар хамгаалж явдаг байгууллага болохоос биш популизм хийдэг байгууллага биш шүү дээ. Тийм учраас энэ энийгээ хүртэл бид нар жаахан бодолцож, энэ өөрийнхөө бодлогын юмнуудыг Байнгын хороод зөв гаргахын тулд, цэгцтэй болгохын тулд зохион байгуулалтынхаа хувьд цэгцлэх ёстой юм уу гэсэн ийм байдал харагдаж байна.
Анхаарал тавьсанд баярлалаа.

А.Бакей: Баярлалаа. Санал гаргаж үг хэлсэн гишүүдийн саналыг  Байнгын хорооноос гарах санал, дүгнэлтэд зохих хэмжээгээр тусгана. Би Улсын Их Хурлын чуулган, Байнгын хорооны хуралдаан, Их Хурлын гишүүдийн өөрсдийн үйл ажиллагаа, энэ бүхий л үйл ажиллагаанд би шүүмжлэлтэй ханддаг хүн. Хоёр дахь удаагаа Улсын Их Хуралд сууж байгаа гишүүний хувьд. Үүнийг сайжруулах асуудал байгаа. Харин ч Байнгын хороон дээр мэтгэлцэх ёстой. Мэдээж дэгийн дагуу явж байга гэж би бодож байна. Энэ дээр хэтэрхий их гишүүдийн хэлэх үгийг хяхаж хавчиж болохгүй шүү дээ. Үүнийг би өөрийн гэсэн бодлого байгаа, илүү сайжруулж авч явна. Таны саналыг хүлээж авлаа. Тэгэхдээ Их Хурлын гишүүний хэлэх үгийг одоогийн мөрдөж дэгийн дагуу л мэдээж явуулна. Цаашдаа Их Хурлын дэгийн тухай хуулийг улам сайжруулах хэрэгтэй гэдэг дээр санал нэг байна.
Ингээд санал хураалгая. Төрийн байгуулалтын байнгын хороо 16 гишүүнээс одоогоор 9 гишүүн сууж байна. Д.Бат-Эрдэнэ  гишүүн ирцэд бүртгүүллээ, хэлэлцэж байгаа асуудлыг дэмжиж байгаа гээд гараад явсан. Ингээд 10 гишүүн байгаа учраас ирц хангалттай байна, санал хураах боломжтой.

Би саналын томъёоллыг уншиж танилцуулъя.

Аймаг, сум, дүүргийн иргэдийн төлөөлөгчдийн Хурлын сонгуулийн тухай хуулийн шинэчилсэн найруулгын төсөл, Монгол Улсын засаг захиргаа, нутаг дэвсгэрийн нэгж, түүний удирдлагын тухай хуульд нэмэлт, өөрчлөлт оруулах тухай, Иргэний бүртгэлийн тухай хуульд нэмэлт, өөрчлөлт оруулах тухай, Хууль хүчингүй болсонд тооцох тухай хуулийн төслүүдийг хэлэлцэхийг дэмжиж байгаа гишүүд гараа өргөнө үү.

11-11. энэ санал дэмжигдлээ.

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Д.Эрдэнэбат танилцуулахаар тогтов.

Хоёр. Дэд хорооны даргыг сонгох тухай

Манай Байнгын хороонд 4 дэд хороо харъяалагдаж байгаа. Нутгийн удирдлагын дэд хороо, Улсын Их Хурлын Халдашгүй байдлын дэд хороо, Ёс зүйн дэд хороо, Сонгогчийн нэрсийн жагсаалтын бүртгэлийн хяналтын дэд хороо.

Эдгээр Дэд хорооны даргад нэр дэвшүүлэх асуудлыг хэлэлцэнэ. Улсын Их Хурлын тухай хуулийн 24 дүгээр зүйлийн 24.9, 24.10 дахь хэсэг, Монгол Улсын Их Хурлын чуулганы хуралдааны дэгийн тухай хуулийн 15 дугаар зүйлийн 15.5 дахь хэсэгт заасны дагуу нэр дэвшүүлэх ёстой. Ингээд УИХ  дахь Ардчилсан намын бүлгийн дарга Эрдэнэбат гишүүнийг нэр дэвшүүлнэ үү гэж урьж байна.

Д.Эрдэнэбат: Улсын Их Хурлын эрхэм гишүүд ээ
Төрийн байгуулалтын байнгын хороонд харъяалагддаг Дэд хороодуудын зарим дарга нарын нэрийг дэвшүүлье.

Ёс зүйн дэд хорооны даргаар Улсын Их Хурлын гишүүн М.Батчимэг, Халдашгүй байдлын дэд хорооны дарга Улсын Их Хурлын гишүүн Р.Гончигдорж, Сонгогчдын нэрсийн жагсаалт, бүртгэл хяналтын дэд хорооны даргаар Улсын Их Хурлын гишүүн Ж.Батзандан нарын нэрийг дэвшүүлж байгааг хүлээн авч, баталж өгнө үү.

А.Бакей: Баярлалаа.  Одоо Улсын Их Хурал дахь МАХН, МҮАН-ын Шударга ёс эвслийн бүлгийн дарга Улсын Их Хурлын гишүүн Батцэрэг гишүүнийг нэр дэвшүүлэх асуудлаар урьж байна.

Н.Батцэрэг: Нутгийн удирдлагын дэд хорооны даргад Улсын Их Хурлын гишүүн Догсомын Батцогтын нэрийг дэвшүүлж байна. 

А.Бакей: Баярлалаа.

Ингээд өөр нэр дэвшүүлэх саналтай гишүүд байна уу? Байхгүй байна.

Хэлэлцэж байгаа асуудалтай холбогдуулж санал хэлэх гишүүд байна уу? Байхгүй байна.

Нутгийн удирдлагын дэд хорооны даргаар Улсын Их Хурлын гишүүн Д.Батцогтыг сонгоё  гэсэн саналыг дэмжиж байгаа гишүүд гараа өргөнө үү.

11-11. Дэмжигдлээ.

Улсын Их Хурлын гишүүний Халдашгүй байдлын дэд хорооны даргаар Улсын Их Хурлын гишүүн Р.Гончигдоржийг сонгоё гэсэн саналыг дэмжиж байгаа гишүүд гараа өргөнө үү.

11-11.Дэмжигдлээ.

Ёс зүйн дэд хорооны даргаар Улсын Их Хурлын гишүүн М.Батчимэгийг сонгоё гэсэн саналыг дэмжиж байгаа гишүүд гараа өргөнө үү.

11-11. Дэмжигдлээ.

Сонгогчийн нэрсийн жагсаалт, бүртгэлийн хяналтын дэд хорооны даргаар Улсын Их Хурлын гишүүн Ж.Батзанданг сонгоё гэсэн саналыг дэмжиж байгаа гишүүд гараа өргөнө үү.

11-11.Дэмжигдлээ.

Төрийн байгуулалтын байнгын хорооны 4 Дэд хорооны даргаар сонгогдсон Улсын Их Хурлын гишүүн Р.Гончигдорж, М.Батчимэг, Д.Батцогт, Ж.Батзандан нарт амжилт хүсье. /Алга ташив/

Д.Эрдэнэбат: Нэг асуулт гарсан байна. Тусгай хяналтын дэд хорооны даргаар  Гончигдоржийг томилсон шийдвэр гарсан байна.  

С.Баярцогт: Уг нь Дэмбэрэл гишүүнтэй ярьсан.  Би ярьсан юм.

Д.Эрдэнэбат: Хоёр хороо болно гэвэл боллоо.

А.Бакей: Гишүүд ээ, тогтоолын төслийг уншиж танилцуулъя. Дэд хорооны даргыг сонгох тухай 

Монгол Улсын Их Хурлын тухай хуулийн 24 дүгээр зүйлийн 24.9, 24.10 дахь хэсэг, Улсын Их Хурлын чуулганы хуралдааны дэгийн тухай хуулийн 15 дугаар зүйлийн 15.5 дахь хэсэг, санал хураалтын дүнг үндэслэн Төрийн байгуулалтын байнгын хорооноос ТОГТООХ нь:

Нутгийн удирдлагын дэд хороо, Ёс зүйн дэд хороо, Сонгогчийн нэрсийн жагсаалт, бүртгэл хяналтын дэд хорооны даргаар, Улсын Их Хурлын гишүүний халдашгүй байдлын дэд хорооны даргаар Улсын Их Хурлын гишүүн М.Батчимэг, Д.Батцогт, Р.Гончигдорж, Ж.Батзандан нарыг сонгосугай гэсэн ийм тогтоолын төслийг батлах саналтай гишүүд гараа өргөнө үү.

11-11.Дэмжигдлээ.

Байнгын хорооны өнөөдрийн хуралдаан дууслаа, гишүүдэд баярлалаа.

Хуралдаан 17.00 цагт өндөрлөв.

Соронзон хальснаас буулгасан:

ХУРАЛДААНЫ ТЭМДЭГЛЭЛ
ХӨТЛӨГЧ:

